
1991-yil 1-yanvardan chiqa boshlagan

O‘zbekiston –  
kelajagi  
buyuk  
davlat

E T T B  p r e z i d e n t i  O d i l  R e n o - B a s s o 
boshchiligidagi delegatsiya bilan uchrashuvda 
Yevropa tiklanish va taraqqiyot banki bilan Yangi 
O‘zbekistonda islohotlar dasturini amalga oshirish 
doirasida amaliy hamkorlikni yanada rivojlantirish va 
keng ko‘lamli sheriklikni mustahkamlash masalalari 
ko‘rib chiqildi.

Qayd etish kerakki, ikki kunlik tashrif dasturi sermazmun 
bo‘ldi. Tashrifning birinchi kuni O‘zbekiston va Germaniya davlat 
rahbarlarining tor doirada hamda rasmiy delegatsiyalar ishtirokidagi 
muzokaralari bo‘lib o‘tdi. Bir qator yangi qo‘shma loyiha va dasturlar 
ishga tushirildi.

Davlatlar rahbarlari o‘tkazilgan muzokaralar yakunlari bo‘yicha 
Qo‘shma bayonot qabul qilib, ko‘p qirrali hamkorlikni yanada 
mustahkamlashga intilishlarini tasdiqladilar. Ikki tomonlama hujjatlarni 
almashish marosimi ham bo‘lib o‘tdi. O‘zbekistonda shaharlarni 
barqaror rivojlantirish bo‘yicha loyihalarni bajarish uchun grant 
mablag‘lari ajratish va imtiyozli moliyalashtirishni nazarda tutuvchi 
moliyaviy hamkorlik sohasidagi kelishuvlar imzolandi. 

 Oliy martabali mehmon 18-iyun kuni O‘zbekistondagi Islom 
sivilizatsiyasi markaziga tashrif buyurdi.

O‘zbekistondagi Islom sivilizatsiyasi markazi tarixiy va zamonaviy 
ilm-fanni uyg‘unlashtirgan, qo‘lyozma manbalarni raqamli 
texnologiyalar asosida o‘rganishga xizmat qiluvchi yirik xalqaro ilmiy-
madaniy majmuadir.

O‘ZBEKISTON VA GERMANIYA: 
O‘ZARO MANFAATLI ALOQALAR 

YANADA MUSTAHKAMLANMOQDA
O‘zbekiston Respublikasi Prezidenti  

Shavkat Mirziyoyevning taklifiga binoan 17-18-iyun 
kunlari Germaniya Federativ Respublikasi Prezidenti 

Frank-Valter Shtaynmayer rafiqasi hamrohligida 
rasmiy tashrif bilan mamlakatimizda bo‘ldi.

XORIJIY SARMOYADORLAR BILAN KENG KO‘LAMLI ShERIKLIK  
HAR QACHONGIDAN HAM YUQORI DARAJAGA KO‘TARILDI 

O‘zbekiston Respublikasi Prezidenti Shavkat Mirziyoyev 18-iyun kuni Xorijiy investorlar kengashining navbatdagi yig‘ilishi doirasida  
Yevropa tiklanish va taraqqiyot banki prezidenti Odil Reno-Basso boshchiligidagi delegatsiya, O‘mon Sultonligi iqtisodiyot vaziri  

Xamis bin Sayf al-Jabriy boshchiligidagi delegatsiya va Yangi taraqqiyot banki prezidenti Dilma Rusefni qabul qildi. 

(Davomi 2-betda).

Ushbu yetakchi ko‘p tomonlama moliyaviy 
institut bilan strategik sheriklik bugungi kunda 
har qachongidan ham yuqori darajada ekani katta 
mamnuniyat bilan qayd etildi.

Bugun O‘zbekiston ETTBning mintaqadagi 
eng y i r ik  hamkor i  h isoblanadi .  Ustuvor 
yo‘nalishlardagi loyihalarning umumiy portfeli 

7 milliard dollardan oshdi. Investitsiyalarning 
katta qismi xususiy sektorni qo‘llab-quvvatlashga 
yo‘naltirilgan.

Ekologik transportni rivojlantirish, temir yo‘l 
infratuzilmasini raqamlashtirish, tadbirkorlik, 
ipoteka bozori va mamlakat startaplar ekotizimini 
qo‘llab-quvvatlash sohalarida yangi kelishuvlar 

imzolangani mamnuniyat bilan qayd etildi.
Joriy yilda kichik va o‘rta biznesni kreditlash 

ko‘lamini kengaytirish, jumladan, eksportni 
moliyalashtirish, ayollar va yoshlarni biznes 
yuritishga o‘qitish dasturlarini amalga oshirish, 
qishloq xo‘ jal igi  va oziq-ovqat sohalarini 
rivojlantirish hamda bank-moliya sektorini 

transformatsiya qilish jarayonlarida ishtirok 
etish va boshqa yo‘nalishlar ustuvor etib 
belgilandi. 

O‘zbekiston Respublikasi Prezidenti 
Matbuot xizmati suratlari.

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 
XORIJIY INVESTORLAR KENGASHINING YALPI MAJLISIDAGI NUTQI

Hurmatli uchrashuv ishtirokchilari!
Hurmatli Odil Reno-Basso xonim!
Qadrli do‘stlar!
Sizlarni Xorijiy investorlar kengashining 

navbatdagi yalpi majlisida ko‘rib turganimdan 
xursandman.

Avvalo, hurmatli Reno-Basso xonim, 
islohotlarimizni doimiy qo‘llab-quvvatlab 
kelayotganingiz va Kengash faoliyatidagi 
samarali raisligingiz uchun sizga chin 
qa lb imdan minnatdor l i k  b i ld i raman. 
Shu bi lan birga, bugungi anjumanda 
qatnashayotgan barcha xalqaro tashkilotlar 
va xorijiy kompaniyalar rahbarlariga samimiy 
ehtiromimni izhor etaman.

Hurmatli xonimlar va janoblar!
So‘nggi yillarda Kengash oddiy maslahat 

mexanizmidan amaliy islohotlar maydoniga, 
Yangi O‘zbekiston bilan jahon investitsiya 
hamjamiyati o‘rtasidagi ishonchli ko‘prikka 
aylandi. Bugun Kengash mustaqil Assotsiatsiya 
maqomiga ega bo‘lib, tom ma’noda kuchli 
institut darajasiga ko‘tarildi. O‘tgan bir yil 
davomida Kengashda ishtirok etayotgan 
kompaniyalar soni 54 tadan 85 taga yetdi. Ular 
iqtisodiyotimizning 23  ta tarmog‘ini qamrab 
olib, ishchi guruhlar faoliyatida bevosita ishtirok 
etmoqda. Bundan tashqari, Yevropa tiklanish 
va taraqqiyot banki, Osiyo taraqqiyot banki va 
Xalqaro moliya korporatsiyasi Kengashning 
Ijroiya qo‘mitasi tarkibida faoliyat yuritmoqda.

E’tiborli tomoni, barcha a’zolarimizning 
Kengashdagi faolligi tobora oshmoqda. Bu 
– mazkur investitsiya platformasiga bo‘lgan 
yuksak ishonchning yaqqol dalilidir.

Hurmatli Kengash ishtirokchilari!
Sizlar bilan o‘tgan yili ham uchrashib, ko‘p 

masalalarni gaplashib olgan edik. Avvalgi 

majlisda ilgari surilgan 21 ta tashabbusga aniq 
yechimlar berildi.

Shuni  a lohida ta ’k id lamoqchiman, 
investor larn ing tashabbuslar i  davlat 
siyosatida o‘zining amaliy ifodasini topmoqda. 
Takliflarning salmoqli qismi asosida normativ-
huquqiy hujjatlarni takomillashtirdik. Jumladan: 
Soliq kodeksiga investorlar uchun qulay 
bo‘lgan o‘zgartirishlar kiritildi; kompaniyalar 
o‘rtasidagi ichki qarz bit imlari moliya 
nazoratidan chiqarildi; asosiy vositalarni 
tezlashtirilgan tartibda amortizatsiya qilish 
huquqi berildi; xalqaro standartlar asosida 
hisobot yurituvchi xorijiy shirkatlar uchun 
ko‘plab majburiy talablar bekor qilindi.

Bundan tashqari, “Muqobil investitsiya 
jamg‘armalari to‘g‘risida”gi qonun loyihasi 
ishlab chiqildi. Mas’uliyatli biznes yuritish 
standartlarini joriy etish hamda 16 ta 
texnik reglamentni xalqaro me’yorlarga 
muvofiqlashtirish dasturi tayyorlandi.

Shu bilan birga, xorijiy investorlarga teng 
va adolatli sharoit yaratish bo‘yicha xalqaro 
majburiyatlarni o‘z zimmamizga olishda 
yangi qadamlar tashladik. Yaqinda Iqtisodiy 
hamkorlik va taraqqiyot tashkilotining Xalqaro 
investitsiyalar va ko‘p millatli korxonalar 
to‘g‘risidagi deklaratsiyasiga qo‘shilishimizni 
e’lon qildik. Ushbu yo‘nalishdagi ishlarning 
mantiqiy davomi sifatida Toshkent xalqaro 
moliya markazi to‘g‘risidagi Konstitutsiyaviy 
qonun qabul qilinishi kutilmoqda.

Bularning barchasi – g‘oyalaringiz 
amaliyotda tatbiq etilayotganiga yorqin dalildir.

Hurmatli Kengash ishtirokchilari!
O‘tgan davrda Kengash huzuridagi ishchi 

guruhlar tomonidan investorlar uchun 50 dan 
ortiq foydali yig‘ilishlar o‘tkazildi. Natijada muqobil 

investitsiya jamg‘armalari, garov qonunchiligi, 
mas’uliyatli biznes yuritish, professional kadrlar 
tayyorlash, soliq ma’murchiligi, yer ajratish va 
energetika kabi ustuvor yo‘nalishlar bo‘yicha 
muammolar xorijiy investorlar hamraisligida 
atroflicha muhokama qilindi.

Bugungi majlisga tayyorgarlik jarayonida 
sizlardan 120  ta yangi taklif va tashabbus 
kelib tushdi. Ularning barchasini batafsil tahlil 
qilib, yettita ustuvor yo‘nalishga birlashtirdik. 
Bular: investitsiya muhitini yaxshilash, soliq 
tizimi, kadastr, energetika, moliya va bank 
tizimi, korporativ boshqaruv, sun’iy intellekt va 
raqamli iqtisodiyot masalalaridir.

Ayniqsa, valyuta aylanmasidagi monitoring 
jarayonlarini yengillashtirish; islomiy sug‘urta, 
“yashil” kredit, banklarning muammoli aktivlari 
savdosini yo‘lga qo‘yish kabi yangi moliyaviy 
mexanizmlarni joriy qilish; korxonalarda 
atrof-muhit, ijtimoiy mas’uliyat va samarali 
boshqaruvni o‘z ichiga olgan “ESG” tamoyillari 
qo‘llanishini rag‘batlantirish kabi takliflar hozir 
har qachongidan ham dolzarbdir.

Shu bois, har bir yo‘nalish bo‘yicha mas’ullar 
belgilanib, aniq yechimlar ishlab chiqildi.

Fursatdan foydalanib, mana shu dolzarb 
vazifani o‘z zimmasiga olgan ishchi guruhlar 
hamraislari: “Vision Invest”, “BDO”, “Crowe”, 
“OTP Group”, “Franklin Templeton”, “Ernst 
& Young”, “Kosta Legal” va “ACWA Power” 
kompaniyalari rahbarlariga minnatdorlik 
bildiraman.

Shuningdek, yil davomida samarali 
faollik ko‘rsatib, muhim hujjatlar va puxta 
tashabbuslar tayyorlagani uchun Kengashning 
barcha a’zolariga alohida tashakkur aytaman.

Hurmatli xonimlar va janoblar!
Endi bevosita muloqotga o‘tsak.

Yil davomidagi tahlillaringiz asosida qanday 
muammolarni aniqladingiz? Investitsiya 
muhitini yanada yaxshilash uchun Hukumat 
nima ishlar qilishi kerak?

Bugun ushbu zalda Hukumat a’zolari – 
Bosh vazir o‘rinbosarlari va vazirlar ishtirok 
etmoqda. Sizlarni diqqat bilan tinglashga, har 
bir muammo va tavsiyani batafsil muhokama 
qilishga tayyormiz. Ishimizni yanada samarali 
tashkil etish bo‘yicha takliflaringiz bo‘lsa, ularni 
ochiq muloqot ruhida ko‘rib chiqamiz.

Albatta, bugun ko‘tariladigan barcha 
masalalar umumlashtir i l ib,  maj l is imiz 
yakunlari bo‘yicha yagona “Yo‘l xaritasi” ishlab 
chiqiladi. Bosh vazir o‘rinbosari J. Xo‘jayev 
va Investitsiyalar, sanoat va savdo vaziri L. 
Qudratov har chorakda ularning ijrosi bo‘yicha 
menga shaxsan hisobot berib boradi.

Endi fikr va mulohazalaringizni eshitamiz.
* * *

Hurmatli do‘stlar!
Bugungi muloqotimiz g‘oyat mazmunli 

va foydali bo‘ldi. Ayniqsa, amaliy natijaga 
yo‘naltirilgan takliflaringizdan juda xursand 
bo‘ldim.

C h i n  h a m k o r l a r i m i z n i n g  b a r c h a 
tashabbuslari  xalqimiz farovonligi va 
investitsiya muhitini yaxshilashga xizmat 
qiladi. Yangi O‘zbekistonda ochiq, barqaror 
va raqobatbardosh iqtisodiyotni barpo etishga 
qo‘shayotgan hissangiz biz uchun doim qadrli.

Bu kabi muloqotlarimiz qancha ko‘p bo‘lsa, 
ishimiz shuncha oldinga ketadi. Barchangizga 
Kengashimizda ishtirok etganingiz uchun 
samimiy rahmat aytmoqchiman.

Fursatdan foydalanib, sizlarga mustahkam 
sog‘lik, professional faoliyatingiz va shaxsiy 
hayotingizda ulkan muvaffaqiyatlar tilayman.

YANGI O‘ZBEKISTON – 
AMALIY ISLOHOTLAR MAYDONI

Prezident Shavkat Mirziyoyev raisligida Xorijiy investorlar kengashining navbatdagi yig‘ilishi bo‘lib o‘tdi. 

V Toshkent xalqaro investitsiya 
forumi dasturidagi mazkur tadbir 
investitsiyaviy faollikni oshirish, 
b iznes  muh i t in i  yaxsh i lash , 
pirovardida mamlakatimizga jalb 
etilayotgan investitsiyalar hajmi 
ortishida muhim o‘rin tutmoqda. 

D a r h a q i q a t ,  P r e z i d e n t 
huzuridagi Xori j iy investor lar 
kengashi o‘tgan davrda oddiy 
maslahat mexanizmidan amaliy 

is lohot lar  maydoniga,  Yangi 
O‘zbekiston bilan jahon investitsiya 
hamjamiyati o‘rtasidagi ishonchli 
ko‘prikka aylandi. Bugun esa u 
mustaqil Assotsiatsiya maqomiga 
ega bo‘lib, tom ma’noda kuchli 
institut darajasiga ko‘tarildi. Oxirgi 
bir yil ichida kengash ishtirokchilari 
soni 54 ta kompaniyadan 85 taga 
yetgani uning nufuzi tobora ortib 
borayotganini ko‘rsatadi. 

D a v l a t i m i z  r a h b a r i 
investor larning tashabbuslar i 
d a v l a t  s i y o s a t i d a  o ‘ z i n i n g 
amaliy ifodasini topayotganini, 
tak l i f l a rn ing  sa lmoq l i  q i smi 
asosida normativ-huquqiy hujjatlar 
takomi l lasht i r i lganin i  a lohida 
ta’kidladi. 

Bu galgi majlisga tayyorgarlik 
jarayonida 120 ta yangi taklif 
va tashabbus kel ib tushgan. 

B u l a r  i n v e s t i t s i y a  m u h i t i n i 
yaxshilash, soliq tizimi, kadastr, 
energe t i ka ,  mo l i ya  va  bank 
t iz imi ,  korporat iv  boshqaruv, 
s u n ’ i y  i n t e l l e k t  v a  r a q a m l i 
iqtisodiyot masalalaridir. 

Prezidentimiz, ayniqsa, quyidagi 
takliflar hozir har qachongidan ham 
dolzarbligini ta’kidladi. Xususan, 
valyuta aylanmasidagi monitoring 
jarayonlar in i  yengi l lasht i r ish, 

islomiy sug‘urta, “yashil” kredit, 
bank aktivlari bozorini yo‘ lga 
qo‘yish kabi yangi mol iyaviy 
mexan i zm la rn i  j o r i y  q i l i sh , 
korxonalarda atrof-muhit, ijtimoiy 
mas’uliyat va samarali boshqaruvni 
o‘z ichiga olgan “ESG” tamoyillarini 
qo‘llashni rag‘batlantirish.  

(Davomi 2-betda).

– O‘zbekistonga tashrifimiz davomida bizni an’anaviy o‘zbekona 
mehmondo‘stlik bilan kutib olishdi. Bugun esa biz o‘ziga 
xos voqelikning guvohi ham bo‘ldik. O‘zbekiston milliy futbol 
terma jamoasi mustaqillikning 35 yili mobaynida ilk bor jahon 
chempionatiga yo‘llanmani qo‘lga kiritgani bilan butun mamlakat haqli 
ravishda faxrlanmoqda.

Millionlab insonlar muxlislik qilgan birinchi o‘yin kutilganidek 
kechmadi, biroq oldinda guruh bosqichining yana ikkita uchrashuvi 
bor. Biz jamoaga chin dildan muvaffaqiyat tilaymiz va uning 
musobaqada yanada olg‘a borishiga umid qilamiz.

Frank-Valter SHTAYNMAYER: 

O‘ZBEKISTON SIYOSIY VA 
IQTISODIY MUNOSABATLARNI 

ISHONCH BILAN RIVOJLANTIRISH 
MUMKIN BO‘LGAN DOIMIY 

HAMKORGA AYLANDI

Eksklyuziv intervyu

Germaniya Federativ Respublikasi Prezidenti Frank-Valter 
Shtaynmayer O‘zbekistonga ikki kunlik rasmiy tashrifi bo‘yicha 
ommaviy axborot vositalari vakillariga oliy darajadagi O‘zbekiston 
– Germaniya sammiti yakunlari yuzasidan intervyu berdi.

(Davomi 2-betda).

(Davomi 2-betda).



2026-yil 19-iyun	  www.xs.uz        /xalqsuzi.uz         @xs_uz

Xalq so‘zi2 DAVR

O‘zbekiston Respublikasi Markaziy banki asosiy stavkani yillik 14 foiz darajasida o‘zgarishsiz qoldirish to‘g‘risida qaror qabul qildi. 

YANGI O‘ZBEKISTON – 
AMALIY ISLOHOTLAR 

MAYDONI
Bularning barchasi batafsil tahlil qilinib, 

yettita ustuvor yo‘nalishga birlashtirildi. 
Shuningdek, har bir yo‘nalish bo‘yicha 
mas’ullar belgilanib, aniq yechimlar ishlab 
chiqilishi qayd etildi.

Davlatimiz rahbari ushbu dolzarb 
vazifani o‘z zimmasiga olgan ishchi 
guruhlar hamraislari – “Vision Invest”, 
“BDO”, “Crowe”, “OTP Group”, “Franklin 
Templeton”, “Ernst & Young”, “Costa 
Legal” va “ACWA” kompaniyalari 
rahbarlariga minnatdorlik bildirdi. 

Sarmoya uchun yangi 
maydon

Sirasini aytganda, V Toshkent xalqaro 
investitsiya forumida erishilgan natijalar 
hali ko‘p ovoza bo‘ladi. Chunki bu 
anjuman tinchlik, farovonlikka xizmat 
qiluvchi va biznes ahli o‘rtasidagi g‘oyalar 
almashinuvi uchun o‘ziga xos maydonga 
aylandi. 

AQSH iqtisodiy gigantlari bilan 
uchrashuv chog‘ida davlatimiz rahbari 
energet ika,  in f ra tuz i lma,  muhim 
xomashyo materiallari, logistika, AKT va 
farmatsevtika sohalaridagi loyihalarni 
moliyalashtirish uchun O‘zbekiston – 
AQSH qo‘shma investitsiya platformasi 
ishga tushirilganini e’lon qildi. Yangi 
mexanizm “DFC”, AQSH Eksimbanki 
(EXIM) xalqaro ekspertlari, O‘zbekiston 
Investitsiyalar, sanoat va savdo vazirligi 
hamda O‘zbekiston Tik lanish va 
taraqqiyot jamg‘armasi mutaxassislari 
ishtirokida ishlab chiqilgan. Davlatimiz 
rahbari huzurida mazkur hujjatni “DFC” 
bosh ijrochi direktori Ben Blek, EXIM raisi 
Jon Yovanovich, investitsiyalar, sanoat 
va savdo vaziri Laziz Qudratov hamda 
Tiklanish va taraqqiyot jamg‘armasi 
ijrochi direktori Shuhrat Vafoyev imzoladi. 
Platforma O‘zbekistonda AQSH va uning 
ittifoqchilari uchun qiziqish uyg‘otadigan 
strategik investitsiya loyihalarini izlash 
va qo‘llab-quvvatlash bilan shug‘ullanishi 
kutilmoqda.

Forum doirasidagi shu’ba yig‘ilishida 
so‘zga chiqqan iqtisodiyot va moliya vaziri 
maslahatchisi Jasur Qarshiboyevning 
ta ’k id lash icha,  2030-y i lga bor ib 
O‘zbekistonning YAIM hajmi 240 mlrd. 
dollarga yetishi va mana shu natija 
bilan yurtimiz daromadi o‘rtachadan 
yuqori bo‘lgan mamlakatlar qatoriga 
kir ishi kut i lmoqda. Bu jarayonda 
AQSH sarmoyadorlarining ishtiroki 
tez orada namoyon bo‘ladi. Chunki 
yaqinda O‘zbekistonning rivojlanish 
indekslari dunyo reyting kompaniyalari 
tomonidan yuqori baholandi va bu ham 
investitsiyaviy jozibadorlikni ta’minlayotir. 

Qoraqalpog‘iston – biznes 
uchun qulay, imtiyozli makon

Forumda boshqa hududlar qatori 
Qoraqalpog‘istonga oid biznes loyihalar 
taqdimotiga ham jiddiy e’tibor qaratildi. 
Chunki bu hudud geologik jihatdan 
yer osti nodir metallarga boyligi, davlat 
tomonidan qo‘shimcha ravishda turli 
imtiyozlar belgilangani bois chet elliklarni 

XORIJIY SARMOYADORLAR BILAN 
KENG KO‘LAMLI ShERIKLIK  

HAR QACHONGIDAN HAM YUQORI 
DARAJAGA KO‘TARILDI

Ta’lim, sog‘liqni saqlash va transport 
infratuzilmasi sohalarida davlat-xususiy 
sheriklik loyihalarini ilgari surish bo‘yicha 
rejalar qo‘llab-quvvatlandi.

Loyihalarni tayyorlash mexanizmlarini 
takomillashtirish hamda ularni amalga 
oshirish samaradorligini yaxshilash 
maqsadida Yevropa t ik lanish va 
taraqqiyot banki ekspertlarini jalb etishdan 
manfaatdorlik bildirildi.

Xorijiy investorlar kengashining bo‘lajak 
to‘rtinchi yig‘ilishi kun tartibi ham ko‘rib 
chiqildi.

O‘mon Sultonligi iqtisodiyot vaziri 
Xamis bin Sayf al-Jabriy boshchiligidagi 
delegatsiya bilan uchrashuv avvalida 
yuqori martabali mehmon davlatimiz 
rahbariga O‘mon Sultoni Haysam bin Toriq 
Ol Saidning samimiy salomini yetkazdi.

Tomon la r  savdo - i q t i sod i y  va 
invest i ts iya-mol iyaviy sohalardagi 
hamkorlikni jadallashtirish masalalari 
yuzasidan fikr almashishdi.

So ‘ngg i  y i l l a rda  a loqa la r im iz 
faollashgani, tovar ayirboshlash hajmi 
o‘sgani qayd etildi. O‘zbek – O‘mon 
investitsiya kompaniyasi ishtirokida muhim 
loyihalar samarali amalga oshirilmoqda. 
Keyingi oydan poytaxtlarimiz o‘rtasida 
to‘g‘ridan-to‘g‘ri aviaqatnovlar yo‘lga 
qo‘yiladi.

S h u  y i l  M a s q a t  s h a h r i d a 
Hukumatlararo qo‘shma komissiyaning 
navbatdagi yig‘ilishini o‘tkazishga kelishib 
olindi.

Muloqotda transport,  logist ika, 

Milliy me’morchilik an’analari va 
zamonaviy dizayn yondashuvlari 
uyg‘unl ig ida bunyod et i lgan 
markazning gumbazlari, peshtoqlari 
hamda nafis naqsh bezaklari 
uning betakror me’moriy qiyofasini 
namoyon etadi.

Ol iy martabal i  mehmonga 
xalqimiz tarixiy taraqqiyotining 
muhim bosqichlarini yorituvchi 
“Islomdan avvalgi sivilizatsiyalar”, 
“Birinchi Renessans davri”, “Ikkinchi 
Renessans davri”, “O‘zbekiston XX 
asrda” hamda “Yangi O‘zbekiston 
– Yangi Renessans” bo‘limlari 
batafs i l  tan isht i r i ld i .  Ushbu 
ekspozitsiyalarda mazkur davrlar 
tarixi noyob ashyolar, qo‘lyozma 
manbalar,  fotomaterial lar va 
zamonaviy multimedia vositalari 
orqali yoritilgan.

Delegatsiya vakillari Qur’oni 
karim zalida bo‘lib, islom olamining 
eng  nod i r  yodgor l i k la r idan 
bo‘lgan qadimiy Usmon Mus’hafi 
bilan tanishdi. Ushbu noyob 
manba o‘zining ulkan tarixiy va 
madaniy ahamiyati bilan tashrif 
buyuruvchilarda katta taassurot 
qoldiradi.

G e r m a n i y a  F e d e r a t i v 
Respublikasi Prezidenti Frank-Valter 
Shtaynmayer davlatlararo madaniy 

O‘ZBEKISTON VA GERMANIYA: O‘ZARO MANFAATLI 
ALOQALAR YANADA MUSTAHKAMLANMOQDA

Ayni damda biz O‘zbekistondagi Islom 
sivilizatsiyasi markazi yonida turibmiz. Uning 
nomiga e’tibor bering: gap din haqida emas, 
aynan sivilizatsiya haqida bormoqda. Bu 
Markaziy Osiyoning islomgacha va islom 
davri tarixi haqida ta’sirchan tarzda hikoya 
qiluvchi yirik ilmiy-ma’rifiy markazdir.

Albatta, biz bu yerga faqat mamlakatning 
boy madaniyati va tarixi bilan tanishish 
uchun kelmadik. Tashrifning birinchi kunida 
asosiy e’tibor O‘zbekiston Prezidenti bilan 
bo‘lgan muzokaralarga qaratildi. Biz siyosiy 
hamkorlikni yanada mustahkamlash, iqtisodiy 
aloqalarni kengaytirish istiqbollarini, ikki 
mamlakat odamlari o‘rtasidagi aloqalarni 
chuqurlashtirish yo‘llarini muhokama qildik.

Germaniya texnologiyalari O‘zbekistonda 
yaxshi tanilgan va yuqori qadrlanadi. 
Ko‘plab nemis kompaniyalari mamlakat 
iqtisodiyoti rivojiga allaqachon salmoqli hissa 
qo‘shib kelmoqda. Ayni paytda hamkorlik 
salohiyati hali to‘la ishga solinmagan. Aynan 
shuning uchun ham men bu yerga nufuzli 
ishbilarmonlar delegatsiyasi hamrohligida 
kelishni muhim deb hisobladim.

Tashrifimiz arafasida O‘zbekiston idoralari, 
korxonalari va nemis kompaniyalari o‘rtasida 
qator muzokaralar bo‘lib o‘tdi va ularning 
natijasida yangi kelishuvlar imzolandi. 
“Volkswagen” kompaniyasi O‘zbekistonda 
ishlab chiqarish korxonasini qurish va ishga 
tushirish to‘g‘risida qaror qabul qilganini 
mamnuniyat bilan qayd etaman. 

“Rhenus” kompaniyasi yirik logistika 
markazi loyihasini amalga oshirayotgan 
bo‘lsa, “Henkel” mamlakatdagi sarmoyaviy 
ishtirokini kengaytirmoqda. Bular Germaniya 
biznesining O‘zbekistonga qiziqishi ortib 
borayotganini yaqqol ko‘rsatuvchi bir nechta 
misol xolos.

Frank-Valter SHTAYNMAYER: 

O‘ZBEKISTON SIYOSIY VA IQTISODIY MUNOSABATLARNI ISHONCH BILAN 
RIVOJLANTIRISH MUMKIN BO‘LGAN DOIMIY HAMKORGA AYLANDI

Majlisda Barqaror rivojlanish sohasidagi 
11-milliy maqsadning 3-vazifasi doirasida 
ekologik barqaror urbanizatsiya ko‘lamini 
kengaytirish bo‘yicha amalga oshirilgan ishlar 
muhokama qilindi.

Ta’k idlanganidek, keyingi  y i l larda 
mamlakatimizda aholi yashash sharoitlarini 
yanada yaxshilash, qulay infratuzilma yaratish 
davlat siyosatida muhim o‘rin tutmoqda. 
Xususan, urbanizatsiya jarayonlarini samarali 
boshqarish, uy-joy sohasini izchil rivojlantirish 
va shaharsozlik samaradorligini oshirish 
maqsadida keng ko‘lamli islohotlar olib borildi.

Aholini munosib va arzon uy-joy bilan 
ta’minlash maqsadida qurilish sohasida 
tadbirkorl ik subyekt lar i  uchun qator 
yengilliklar, imtiyozlar va preferensiyalar 
joriy etildi. Natijada qurilishga ruxsat berish 
bosqichlari uch barobar, muddatlari esa 
to‘rt barobar qisqartirildi. Shuningdek, 420 
ta shaharsozlik norma va qoidalari qayta 
ko‘rib chiqilib, ular asosida 140 ta yangi 
shaharsozlik normativ hujjati tasdiqlangan.

Yaratilgan qulay shart-sharoitlar tufayli 
so‘nggi to‘qqiz yilda qariyb 10 mingta yangi 
qurilish korxonalari faoliyat boshladi. Yillik 
uy-joy qurilishi hajmi esa 10 baravar oshib, 
2025-yilda 238 mingta xonadonga yetdi. 

Yig‘ilishda O‘zbekiston Respublikasi 
Prezidentining taqdimiga binoan Oliy 
Majlis Senati Kengashi tomonidan 
Baxtiyor Jahongirovich Islomovni 
O‘zbekiston Respublikasi Oliy sudi raisi 
lavozimidan ozod etish to‘g‘risida qaror 
qabul qilindi.

Oliy Majlis Senati Kengashining 
majlisida O‘zbekiston Respublikasi 
Konst i tu ts iyasi  va “O‘zbekis ton 
Respublikasi Oliy Majlisining Senati 
to‘g‘risida”gi O‘zbekiston Respublikasi 
Konstitutsiyaviy Qonuniga muvofiq 
O‘zbekiston Respublikasi Prezidenti 
tomonidan O‘zbekiston Respublikasi Oliy 
sudi raisi lavozimiga kiritilgan nomzod 
ko‘rib chiqildi.

Muhokama yakunida Oliy Majlis 
Senat i  Kengash in ing  Robaxon 
Anvarovna Mahmudovani sudyalik 
lavozimida bo‘lishning muddatsiz davriga 
va O‘zbekiston Respublikasi Oliy sudi 
raisi lavozimiga besh yil muddatga 
saylash to‘g‘risidagi qarori qabul qilindi.

Oliy Majlis Senati 
Axborot xizmati.

(Davomi. Boshlanishi 1-betda). geologiya, elektron tijorat, raqamli 
infratuzilma va boshqa yo‘nalishlarda 
istiqbolli loyihalarni ilgari surishga alohida 
e’tibor qaratildi.

Yangi taraqqiyot banki prezidenti 
Dilma Rusef bilan muloqotda mazkur 
xalqaro moliya instituti bilan hamkorlikni, 
birinchi navbatda, avvalgi uchrashuvlar 
davomida erishilgan oliy darajadagi 
kelishuvlarni amalga oshirish doirasida 
yanada rivojlantirish masalalari diqqat 
markazida bo‘ldi.

D i lma Rusef  O ‘zbek is tondag i 
islohotlarni yuksak baholab, mamlakatimiz 
ijtimoiy-iqtisodiy rivojlanishining ustuvor 
yo‘nalishlarini kelgusida ham qo‘llab-
quvvatlashga tayyor ekanini bildirdi.

O ‘zbek is ton  Yang i  ta raqq iyo t 
bankiga a’zo davlatlar safiga qo‘shilgani 
mamnuniyat bilan qayd etildi. Energetika, 
suv xo‘jaligi, transport va muhandislik 
infratuzilmasi bo‘yicha hamda xususiy 
sektor va i j t imoiy sohani qo‘l lab-
quvvatlash borasida bank ekspertlari 
ishtirokida o‘rta muddatli qo‘shma loyihalar 
portfelini shakllantirishga kelishib olindi. 
Yangi taraqqiyot bankining mintaqaviy 
ahamiyatga ega yirik transport-logistika 
loyihalarini amalga oshirishda ishtirok 
etishi muhimligi ta’kidlandi.

Bankn ing yur t imizda eko log ik 
t ransformats iya bo‘y icha amalga 
oshirilayotgan dasturlar va loyihalardagi 
ishtirokiga alohida e’tibor qaratildi.

Kelgusida O‘zbekistonda Yangi 
taraqqiyot bankining yirik tadbirlarini 
o‘tkazish rejalari ham ko‘rib chiqildi.

O‘zA.

qiziqtirmoqda. 
Avvalroq Prezidentimiz qaroriga ko‘ra, 

“Besqala Mining Valley” maxsus mayning 
zonasi tashkil etilgan va bu maxsus zona 
butun Qoraqalpog‘iston hududini qamrab 
olishi belgilangan edi. Sun’iy intellekt 
loyihalari va data-markazlar makoniga 
aylanajak mazkur zonada investorlar 
2040-yilgacha barcha turdagi soliq va 
bojlardan ozod qilinadi. Yo‘l, elektr, suv 
infratuzilmasi davlat hisobidan qurib 
beriladi.

Qolaversa, 1 kilovatt-soat elektr 
energiyasi uchun 5 sent miqdorida 
imtiyozli tarif qo‘llanadi. Shu bilan birga 
yurtimizda maxsus huquqiy rejimga ega 
bo‘lgan O‘zbekiston xalqaro raqamli 
texnologiyalar markazi ham paydo bo‘lishi 
kutilmoqda. Bularning barchasi forumda 
video usulida namoyish etilib, loyiha 
tarzida mehmonlarga taqdim qilindi.  

2 milliard dollarlik  
kelishuv

Bu raqam ortida o‘zaro ishonch, 
hududlar  oras idagi  in tegrats iya, 
sarmoyalarni joylashtirishga intilish va 
o‘zaro bordi-keldilarning samaradorligi 
turibdi. Sarmoyani erkin joylashtirish va 
ko‘paytirish uchun biznes muhiti qatori 
mamlakatdagi osoyishtalik, davlatning 
to‘g‘ri va oqilona siyosat yuritayotgani 
ham juda muhim. Bu borada jamiyatda 
huquqiy kafolat ustuvorligi ta’minlansa, 
davlat chet el sarmoyalarining erkin 
tasarruf et i l ishi,  boshqari l ishi va 
ko‘payishini himoya qilsa, masofa muhim 
emas. 

Vy e t n a m n i n g  “ R O X  G r o u p ” 
kompan iyas i  b i l an  O ‘zbek is ton 
Respublikasi Investitsiyalar, sanoat va 
savdo vazirligi, Buxoro viloyati hokimligi 
o‘rtasida imzolangan investitsiya bitimini 
xuddi shu jihat bilan baholash mumkin. 
Bir qarashda ikki davlat o‘rtasidagi 
masofa ancha olis, aviaqatnov ham 
endigina ko‘paymoqda. Shunga qaramay 
Buxoroning o‘tmishi va bugungi iqtisodiy 
ko‘rsatkichlari, sharqona madaniyatu 
sayyohlik va biznes imkoniyatlari “ROX 
Group” rahbariyatining e’tiborini tortdi.

Kelishuvning qiymati ham kichik emas: 
2 milliard AQSH dollari – zamonaviy ko‘p 
funksiyali shahar majmuasini bunyod 
etish bo‘yicha ikkita investitsiyaviy loyiha. 
Undan biznes-markaz, turarjoylar, ijtimoiy 
va infratuzilma obyektlari, shuningdek, 
obodonlashtirish tizimlari, istirohat bog‘lari 
o‘rin olgan. Barchasi sun’iy intellekt 
ustuvorligi va zamonaviy boshqaruv, 
qulaylik mujassamlashgan holatda 
bunyod etiladi.

Mux tasar  ay tsak ,  vye tnaml ik 
tadbirkor Buxoroda yangi bir innovatsion 
shahar qurishni ko‘zlayotir. Maqsadi – 
O‘zbekistonda uzoq muddatli biznesini 
yo‘lga qo‘yish. Mana, sizga forumning 
yana bir mevasi.

V Toshkent xalqaro investitsiya forumi 
ana shunday teng manfaatli investitsiya 
kelishuvlariga o‘ta boy bo‘ldi.

Abdunabi ALIQULOV 
(“Xalq so‘zi”).

(Davomi. Boshlanishi 1-betda).

muloqot va ma’naviy yaqinlikni 
mustahkamlab, global sharoitda 
xalqaro hamkorlikni kuchaytirishda 
O‘zbekistondagi Islom sivilizatsiyasi 
markazining o‘rni beqiyos ekanligini 
ta’kidladi.

Keyingi yillarda O‘zbekiston va 
Germaniya Federativ Respublikasi 
o‘rtasidagi ko‘p qirrali munosabatlar 
b u t u n l a y  y a n g i  b o s q i c h g a 
ko‘tarildi. Muntazamlik kasb etgan 
oliy darajadagi muloqotlar ikki 
tomonlama iqtisodiy sheriklikka 
yangi sur’at bag‘ishlamoqda.

B u g u n  O ‘ z b e k i s t o n  v a 
Germaniya iqtisodiyotlari bir-
birini to‘ldiruvchi xususiyatga ega 
ekani amaliy loyihalarda yaqqol 
namoyon bo‘lmoqda. Germaniya 
o‘zining ilg‘or texnologiyalari va 
yuqori sifatli sanoat uskunalari 
bilan mamlakatimiz uchun eng 
ishonchli hamkorlardan biriga 
aylandi. Yurtimizda nemis kapitali 
va yuqori texnologiyalari ishtirokida 
amalga osh i r i layotgan y i r ik 
tashabbuslar iqtisodiyot tarmoqlarini 
modernizatsiya qilishga xizmat 
qilyapti.

Toshkent shahrida muvaffaqiyatli 
faoliyat yuritayotgan “Papenburg 
Uzbekistan” qo‘shma korxonasi 
ana shunday yuqori texnologik 
hamkorlikning yorqin namunasidir.

G e r m a n i y a  F e d e r a t i v 

Respublikasi Prezidenti Frank-Valter 
Shtaynmayer mazkur qo‘shma 
korxonada ham bo‘ldi.

G e r m a n i y a n i n g  y e t a k c h i 
texnologiyalari va milliy yo‘l qurilishi 
an’analari asosida tashkil etilgan 
ushbu korxona infratuzilmaviy 
taraqqiyot yo‘nalishida samarali 
faoliyat olib bormoqda. Ikki davlat 
rahbarlarining muhim kelishuvlari 
hamda O‘zbekiston Hukumatining 
tegishli qarori ijrosi doirasida 
2021-yilda ish boshlagan mazkur 
subyekt qisqa muddatda milliy yo‘l 
infratuzilmasini xalqaro standartlar 
darajasida yangilashning muhim 
drayverlaridan biriga aylandi.

Loy ihan i  keng  ko ‘ lamda 
amalga oshirish, zamonaviy ishlab 
chiqarishni yo‘lga qo‘yish maqsadida 
poytaxtimizning Bektemir tumanidan 
8 gektardan ortiq yer maydoni 
ajratilgan. Korxonaning qisqa fursatda 
to‘liq quvvat bilan ishga tushishi va 
yuqori samaradorlikka erishishida 
O‘zbekistondagi qulay tadbirkorlik 
muhiti, byurokratik to‘siqlarning 
yo ‘q l ig i  hamda qonunch i l i k 
darajasidagi kafolatlar muhim 
poydevor bo‘ldi.

Ushbu loyiha nafaqat iqtisodiy, 
balki katta ijtimoiy ahamiyatga ham 
ega. Bugungi kunda korxonada 
faoliyat yuritayotgan yuqori malakali 
ishchi va mutaxassislarning asosiy 

qismini mahalliy yoshlar tashkil 
etadi. Ular nemis muhandislaridan 
zamonav iy  texno log iya la rn i 
boshqarish sir larini o‘rganib, 
yurtimizda yo‘l qurilishi sohasining 
yang i  av lod kadr la r i  bo ‘ l ib 
yetishmoqda.

Ikk i  tomonlama sher ik l i k 
ko‘lamining bunday kengayishi 
nafaqat sanoat va infratuzilma, 
balki mehnat migratsiyasi va 
professional ta’lim yo‘nalishida 
ham yangi istiqbollarni ochmoqda. 
Shu bo is  tashr i f  davomida 
Germaniya Prezidenti Frank-
Valter Shtaynmayerga O‘zbekiston 
Respublikasi Vazirlar Mahkamasi 
huzuridagi Migratsiya agentligi 
hamda Germaniyaning mas’ul 
tashkilotlari hamkorligida amalga 
oshirilayotgan maqsadli loyihalar 
haqida ma’ lumot beri ldi .  Bu 
jarayonda yoshlarni ish bilan 
ta’minlash va ularning kasbiy 
mahoratini oshirish masalasiga 
alohida urg‘u berildi.

Mazkur loyihalar o‘zbekistonlik 
yoshlarga nemis tili va xalqaro 
kasbiy standartlarni puxta o‘rgatish 
orqali ularning Germaniyadagi 
yetakchi sanoat, qurilish, tibbiyot, 
transport va xizmat ko‘rsatish 
tarmoqlarida qonuniy hamda xavfsiz 
mehnat faoliyatini yo‘lga qo‘yishga 
qaratilgan. Bu esa mamlakatimizda 

yoshlar bandligini ta’minlash va 
ularning jahon mehnat bozorida 
raqobatbardoshligini oshirishda 
muhim omil bo‘lmoqda.

Oliy martabali mehmon ikki 
d a v l a t  o ‘ r t a s i d a g i  m e h n a t 
migratsiyasi sohasidagi tizimli 
tashabbuslar va yoshlarni qo‘llab-
quvvatlash dasturlariga alohida 
qiziqish bildirdi.

Bugungi kunda Germaniyaning 
38 ta yirik sherik-ish beruvchi 
tashkiloti bilan to‘g‘ridan-to‘g‘ri izchil 
aloqalar o‘rnatilgan. Aynan shu 
hamkorlik natijasida nemis mehnat 
bozorida o‘zbekistonlik mutaxassislar 
uchun 73 mingdan ortiq bo‘sh ish 
o‘rinlari taklif qilingan bo‘lib, hozirgi 
kungacha ushbu yo‘nalishda 5 ming 
500 nafar fuqaro germaniyalik ish 
beruvchilarga biriktirildi.

Tashrif doirasida, ayniqsa, 
t ibbiyot va sog‘l iqni saqlash 
yo‘nalishidagi qo‘shma loyihalar 
alohida e’tirof etildi.

Germaniya Prezidenti nemis 
t i l i  va  kasb-hunar  s i r la r in i 
o‘rganib, Germaniyaga ishga 
ketishga tayyorgarlik ko‘rayotgan 
o‘zbekistonlik yoshlar bilan samimiy 
muloqot qildi. Yoshlarning bilimga 
bo‘lgan intilishi va nemis tilini 
mukammal egallagani yuqori 
baholandi.

Shu bilan Germaniya Federativ 
Respublikasi Prezidenti Frank-Valter 
Shtaynmayerning O‘zbekistonga 
tashrifi yakunlandi.

I. AVVALBOYEV,
M. HOJIAKBAROVA,

B. XUDOYBERDIYEV,
O‘zA muxbirlari.

(Davomi. Boshlanishi 1-betda).

Yig‘ilish

Oliy Majlis Senati 
Kengashining 

navbatdagi majlisi 
bo‘lib o‘tdi

Kecha Oliy Majlis Senati 
Kengashining majlisi bo‘lib o‘tdi. 
Uni Senat Raisi Tanzila Norboyeva 
olib bordi.

AHoli yashash sharoitlarini yanada yaxshilash 
– KUN TARTIBIDAGI ustuvor yO‘nalish

Shuningdek, respublika bo‘ylab “Yangi 
O‘zbekiston” massivlari loyihasi doirasida 61 
ta yangi turarjoy massivi barpo etildi.

Ayni paytda tadbirkorlik subyektlari uchun 
har yili 6,5 ming gektar yer maydoni va 600 
ming kvadrat metr bino-inshootlar savdoga 
chiqarilmoqda. Kichik va o‘rta biznesni 
qo‘llab-quvvatlash maqsadida 140 trln. so‘m 
miqdorida resurslar ajratildi. Buning natijasida 
qurilish, qurilish materiallari sanoati va unga 
turdosh tarmoqlarda 3,5 mln. fuqaroning 
bandligi ta’minlandi. 

Olib bori lgan islohotlar nati jasida 
mamlakatning urbanizatsiya darajasi 51 
foizga yetdi.

Majlis davomida ekologik barqaror 
urbanizatsiya ko‘lamini kengaytirish yuzasidan 
Farg‘ona, Andijon va Namangan viloyatlarida 
amalga oshirilgan ishlar hamda o‘rganish 
natijalari muhokama qilindi.

Ta’kidlandiki, so‘nggi besh yilda doimiy 
aholi soni Namangan viloyatida 11,4 foiz, 
Andijon viloyatida 10,5 foiz va Farg‘ona 
viloyatida 8,4 foiz o‘sgan.

Keyingi to‘rt yilda ushbu viloyatlarda uy-
joy qurilishi hajmi qariyb 2,5 barobar oshib, 
shu davr mobaynida byudjet mablag‘lari 
hisobidan 26 ming fuqaroga 4,21 trln. 

so‘m miqdorida ipoteka kreditlari ajratilgan. 
Hududiy investitsiya dasturlari doirasida 
mazkur uch viloyatda umumiy qiymati 123,9 
trln. so‘m bo‘lgan 9,16 mingta sanoat loyihasi 
amalga oshirilib, 237,6 mingta ish o‘rni 
yaratildi.

Aholini ekologik toza va barqaror energiya 
manbalari bilan ta’minlash maqsadida Andijon 
viloyatida 144 MVt, Namangan viloyatida 
133,6 MVt va Farg‘ona viloyatida 27,4 MVt 
quvvatga ega quyosh panellari o‘rnatildi.

Yashil hududlar ko‘lamini kengaytirish 
maqsadida “Mening bog‘im” loyihasi doirasida 
2024-2025-yillarda Farg‘ona viloyatida 
36 ta, Namangan viloyatida 24 ta va 
Andijon viloyatida 23 ta “yashil bog‘” hamda 
“yashil jamoat parki” tashkil etildi. Natijada 
urbanizatsiya darajasi Namangan viloyatida 
64,9 foiz, Farg‘ona viloyatida 56,7 foiz va 
Andijon viloyatida 52,2 foizga yetdi.

M u h o k a m a  d a v o m i d a  s a q l a n i b 
qolayotgan ayrim tizimli muammolarga 
e’tibor qaratildi. Xususan, shaharsozlik 
hujjatlarini to‘liq ishlab chiqish, aholi 
uchun xavfsiz va inklyuziv shahar muhitini 
shakllantirish, piyodalar va velosipedchilar 
infratuzilmasini rivojlantirish, yo‘l harakatini 
tashkil etishda zamonaviy yondashuvlarga 
o‘tish, sanoat taraqqiyoti va ekologik 
barqaror l ik  o ‘ r tas idagi  muvozanatn i 
ta’minlash dolzarb vazi falar s i fat ida 
belgilandi.

Majlis yakunida Parlament komissiyasining 
tegishli qarori hamda chora-tadbirlar rejasi 
(“Yo‘l xaritasi”) qabul qilindi. 

“Xalq so‘zi”.

Muhokama

Kecha O‘zbekiston Respublikasini barqaror rivojlantirish sohasidagi milliy 
maqsad va vazifalarning 2030-yilgacha bo‘lgan davrda amalga oshirilishini nazorat 
qilish bo‘yicha Parlament komissiyasining navbatdagi majlisi bo‘lib o‘tdi.

Uni Oliy Majlis Senati Raisi, Parlament komissiyasi hamraisi Tanzila Norboyeva 
olib bordi.

Bu ko‘p jihatdan mintaqaning o‘ziga 
xos geografik joylashuvi bilan ham bog‘liq. 
Markaziy Osiyo yigirma yildan ortiq vaqtdan 
beri e’tiborimni tortib keladi. Germaniya 
nuqtayi nazaridan, bu mintaqa Yevropa 
va Osiyo o‘rtasidagi eng muhim ko‘prikdir. 
O‘zbekiston o‘zining bog‘lovchi bo‘g‘in 
sifatidagi rolini doimo anglab kelgan va ana 
shu strategik ustunlikka tayanib izchil siyosat 
yuritgan.

O d a m l a r  o ‘ r t a s i d a g i  a l o q a l a r g a 
k e l s a k ,  y a q i n  y i l l a r d a  u l a r  f a q a t 
kengayib borishiga ishonchim komil. 
Bunga O‘zbekistondan bo‘lgan malakali 
mutaxassislarga Germaniyada osonroq 
ishga joylashish imkonini beradigan yangi 
Migratsiya va mobillik to‘g‘risidagi bitim 
xizmat qiladi.

Bunday imkoniyatlarga qiziqish ancha 
yuqori. O‘zbekiston aholisi har yili taxminan 
bir million kishiga ko‘paymoqda. Ko‘plab 
yoshlar uchun kasbiy kamolotga erishish 

nafaqat ichki mehnat bozori, balki xorijda 
ishlash istiqbollari bilan ham bog‘liq.

Shu bilan birga, bugungi kunda Germaniya 
yagona yo‘nalish emas. Butun dunyoda 
malakali kadrlar uchun raqobat ketmoqda 
va biz bu haqiqatni inobatga olishimiz zarur. 
Biroq bizning mavqeimiz ancha mustahkam 
ko‘rinadi. Hozirgi vaqtda 400 mingdan 
ziyod O‘zbekiston fuqarolari nemis tilini 
o‘rganmoqda va Germaniyaga qiziquvchilar 
soni ortishda davom etyapti.

Avval ham ta’kidlaganimdek, Markaziy 
Osiyo yigirma yildan ziyod professional 
faoliyatimda alohida o‘rin tutadi. 2006-yili 
Germaniya tashqi ishlar vaziri lavozimida 
ishlayotganimda ushbu mintaqa bilan yanada 
faolroq hamkorlik qilish tashabbusini ilk bor 
ilgari surgan edim. O‘sha paytlarda biz va 
Markaziy Osiyo mamlakatlari o‘rtasidagi 
aloqalar ancha cheklangan, mintaqa 
davlatlarining o‘zaro munosabatlari esa 
murakkabligicha qolayotgan edi. Keyinchalik 

Yevropa Ittifoqining Markaziy Osiyoga 
nisbatan faolroq siyosatini shakllantirishda 
ishtirok etishga muvaffaq bo‘ldim. Bundan 
juda mamnunman. Shu bois bu yerga 
muntazam kelib yuz berayotgan o‘zgarishlarni 
diqqat bilan kuzatib bordim.

Bugun yigirma yillik tajribaga tayanib, 
ro‘y bergan o‘zgarishlar ko‘lamiga xolis 
baho bera olaman. Bu o‘zgarishlar, ayniqsa, 
O‘zbekistonda yaqqol namoyon bo‘lmoqda. 
O‘tgan yillar davomida mamlakat siyosiy 
va iqtisodiy munosabatlarni ishonch bilan 
rivojlantirish mumkin bo‘lgan va doimiy 
hamkorga aylandi.

So‘nggi yillarda O‘zbekiston va Markaziy 
Osiyo Yevropa uchun nima sababdan alohida 
ahamiyat kasb etdi degan savolga javoban 
quyidagilarni aytmoqchiman. O‘tgan yigirma 
yil ichida ulkan yo‘l bosib o‘tildi. Dastlab 
yaqinlashish jarayoni oson kechmagan bo‘lsa-
da, bugungi kunda natijalar ko‘zga yaqqol 
tashlanib turibdi. Ushbu tashrif va O‘zbekiston 
rahbariyati bilan o‘tgan samarali muzokaralar 
o‘zaro ishonch va hamkorlik yuksak darajada 
ekanini ko‘rsatmoqda.

Fikrimcha, bugungi kunda iqtisodiyot, 
savdo-sotiq, sarmoya, ta’lim, ilm-fan va 
madaniy almashinuv sohalarida hamkorlikni 
yanada kengaytirish uchun mustahkam zamin 
yaratilgan. Aynan shu sababli ushbu safar 
yakunlari bo‘yicha Germaniya, Yevropa Ittifoqi 
va O‘zbekiston o‘rtasidagi munosabatlarning 
kelgusida yanada mustahkamlanishiga katta 
ishonch bilan qarayman.

Shu bois ushbu tashrifni aynan shu yerda, 
O‘zbekistonda yakunlayotganimdan chin 
dildan mamnunman. Biz siyosiy muloqotni 
rivojlantirish barobarida xalqlarimiz o‘rtasidagi 
insoniy rishtalarni mustahkamlashga ham o‘z 
hissamizni qo‘shmoqdamiz.

“Dunyo” AA.

(Davomi. Boshlanishi 1-betda).

Shu yil 1-avgustdan Soliq oliy maktabida soliq organlari xodimlarining 3 yilda kamida  
bir marta malaka oshirish tizimi yo‘lga qo‘yiladi.

Hammasi og‘ir savol bilan 
boshlandi

2021-yil oxiri 2022-yil boshlarida 
d a v l a t i m i z  r a h b a r i  O ‘ z b e k i s t o n 
paxtachiligidagi haqiqiy holatni atroflicha 
tahlil etar ekan, o‘rtaga savol qo‘ydi. 
Chunki paxta hosildorligi gektariga o‘rtacha 
32 sentner atrofida bo‘lib, ba’zi yillarda 
esa bundan ham pastga tushib ketardi. 
Bu ko‘rsatkich bilan Avstraliya, Xitoy yoki 
Turkiya kabi mamlakatlardan juda orqada 
qolayotganimizni tan olish og‘ir edi. Keng 
dalalar, serob quyosh, asriy dehqonchilik 
an’analari, mehnatkash fermerlar – 
bularning barchasiga ega yurt nega bunday 
past natija bilan cheklanib qoldi?

Eng og‘iri shu ediki, ko‘pchilik bu savolga 
aniq javob yo‘q deb o‘ylardi.

O‘sha kezlar i  y ig‘ i l ishlarda tur l i 
takliflar yangrardi: navlarning barchasini 
almashtirish kerak, xorijdan mutaxassis olib 
kelish joiz, boshqa mamlakatlar tajribasini 
to‘liq ko‘chirib olish darkor. Ba’zilar esa 
bu sohani batamom tashlab, boshqa 
yo‘nalishga o‘tish vaqti keldi, deb ham 
gapirardi.

Aynan shu paytda Prezidentimiz Shavkat 
Mirziyoyev og‘ir, ammo jasur tutumga keldi. 
Ya’ni yechim faqat xorijda yoki shiorda 
emas, o‘zimizdagi ilmda, o‘zimizdagi 
tuproqda, o‘zimizdagi fermerda va tizimli 
boshqaruvda ekanini anglab, Prezident 
huzurida Paxtachilik kengashini tuzish 
haqida oqilona qaror qabul qildi. Bu 
kengash faqat maslahatchilar davrasi emas 
– dalaga chiqadigan, yechim beradigan, 
natija ko‘rsatadigan tirik ilmiy-amaliy 
mexanizm bo‘lishi lozim edi.

Surat emas, mohiyat o‘zgardi
Yaqinda “Nature Portfolio” tizimiga 

kiruvchi nufuzli xalqaro ilmiy nashrlardan biri 
– “Scientific Reports” jurnalida chop qilingan 
Paxtachilik kengashi a’zolari tadqiqotlari 
natijalari aks etgan maqola xalqaro 
hamjamiyatning keng e’tiborini tortdi. Unda 
2021 – 2025-yillar davomida O‘zbekiston 

p a x t a c h i l i g i d a 
qo‘ lga k i r i t i lgan 
y u t u q l a r ,  s i f a t 
o‘zgarishlari milliy 
ishlab chiqar ish 
m a ’ l u m o t l a r i , 
statistik tahli l lar, 
besh agro-iqlimiy 
hudud misolidagi 
baho lash la r  va 
zamonaviy texnologiyalar samarasi asosida 
ochib berildi.

Xulosa oddiy, ammo kuchli: besh yil 
ichida O‘zbekistonda paxta hosildorligi 
gektariga 3,24 tonnadan 4,55 tonnaga 
ko‘tarildi. O‘sish – 40,4 foiz! E’tiborli jihati, 
shu davrda paxta maydoni 15,1 foizga 
qisqargani holda, yalpi hosil 19,3 foizga 
oshdi. Boshqacha aytganda, kamroq yerda 
ko‘proq hosil olindi. Bu faqat raqam emas, 
bu – fikrlash tarzi o‘zgarganining isboti.

Bu natija ortida, avvalo, keng islohotlar 
boshlovchisi, zamonaviy i lm-fan va 
innovatsiyalar rivojiga sharoit yaratgan, 
fermerlar manfaatiga yo‘naltirilgan qishloq 
xo‘jaligi tizimini barpo etgan davlatimiz 
rahbari turibdi. Shu jarayondan ilhomlanib, 
har bir hududda charchamay ishlagan 
150 dan ortiq olim va mutaxassislar, 56 
mingdan ortiq fermer va klaster vakillari, 
oyma-oy dalaga chiqib tavsiya bergan, 
xatoni kuzatgan, natijani o‘lchagan va 
amaliyotni o‘zgartirgan Paxtachilik kengashi 
a’zolarining hissasi ham benihoya katta 
bo‘ldi. 

Olimlar buni o‘z tajribasida chuqur his 
qildi: ilm pastga – dalaga tushib, fermerga 
vaqtida yetsa, natija o‘z-o‘zidan paydo 
bo‘ladi. Va ushbu haqiqatni dunyoga 
ko‘rsatish imkoni tug‘ildi.

Paxtachilik kengashi nima 
qildi?

Ko‘pchi l ik “Prezident huzuridagi 
Paxtachilik kengashi” degan so‘zlarni 
eshitgan, ammo uning amaliy ishi nimadan 
iborat bo‘lganini to‘liq bilmasligi mumkin. Bu 

kengash qog‘ozda yashamadi, u daladan 
nafas oldi. Besh yil davomida ko‘p ish 
qilindi, ammo asosiylarini sanab o‘tishning 
o‘zi ham yangi tizim paxtachilikda qanday 
o‘zgarishlarga asos bo‘lganini ro‘yirost 
ko‘rsatadi.

Birinchidan, urug‘chilik tizimi tubdan 
isloh qilindi. Ma’lum bo‘ldiki, ko‘plab 
dalalarda bir xil nav 8 – 10 yil, ayrim 
hududlarda esa 20 – 25 yil uzluksiz ekib 
kelingan. Bu nima degani? Kasallik va 
zararkunandalar ana shu navga moslashib 
qolishi oqibatida navning hosildorligi sekin-
asta tushib boradi. 2022 – 2025-yillarda 
41 ming gektardan ortiq maydonlarda 
nav almashtirish ishlari amalga oshirildi. 
“Tindiri lgan urug‘” – kamida bir yil 
saqlangan, biologik faolligi tiklangan 
urug‘ ekilgan maydonlarda hosildorlik 
13 – 20 foizga oshdi. Bu oddiy agronomik 
yechimdek tuyulishi mumkin. Ammo 
yillar davomida ko‘rinib turgan bo‘lsa-da, 
e’tiborga olinmagan yechim edi.

Ikkinchidan, ekish uslublari o‘zgartirildi. 
Eski 90 santimetrli sxemadan 76 santimetrli 
intensiv sxemaga o‘tish – bu faqat qator 
oralig‘ini qisqartirish emas. Gektariga 
100 – 110 ming tupdan 200 – 240 
ming tupga o‘tish hosilni gektariga 20 
sentnergacha oshiradi. Bugun ushbu tartib 
653 ming gektardan ortiq maydonlarni 
qamrab olmoqda. “Shinjon intensiv 
agrotexnologiyasi” deb atalgan ushbu usul 
joriy etilgan 5 600 gektar maydonda 60 – 75 
sentnerdan hosil ko‘tarildi.

Uchinchidan, tuproq va suv ilmiy 
nazoratga olindi. Kengash a’zolari fermerlar 
bilan birgalikda tuproq tahlili o‘tkazdi, 
“azot – fosfor – kaliy” nisbatini tuzatdi, 
mikroelementlar taqchilligini aniqladi. 
50 mingdan ortiq fermer xo‘jaliklarida 
tuproq tahlili asosida o‘g‘itlash tizimi 
joriy etildi. Suv tejamkorligida ham jiddiy 
natijaga erishildi: yaxob suvi bermasdan 
yoki uni minimallashtirgan holda yer 
tayyorlash amaliyoti 9 mingdan ortiq fermer 
xo‘jaliklariga kirib bordi.

To‘rtinchidan, biotexnologiya va yangi 
navlar sohaga yo‘naltirildi. 2024-yildan 
boshlab ko‘sak qurtiga va gerbitsidga 
chidamli  xor i j iy  “Bt /Gt”  navlar 96 
ming gektarda ekildi, 2025-yilda esa 
bu ko‘rsatkich 282 ming gektarga 
kengaydi. Mazkur navlarning o‘rtacha 
hosildorligi 2024-yilda respublika o‘rtacha 
ko‘rsatkichidan 35 foiz yuqori bo‘ldi. Eng 
asosiysi, o‘zimizning mahalliy “Bt/Gt” navlar 
ham yaratildi: 58 ta yangi mahalliy navimiz 
2027-yildan bosqichma-bosqich keng 
maydonlarga ekila boshlanadi.

Beshinchidan, g‘o‘zaga vaqtida qarish 
signali berish, defoliatsiya va desikatsiya 
madaniyati shakllantirildi. G‘o‘zani faqat 
o‘stirish emas, vaqtida pishirish ham 
muhim ekani amaliyotda isbotlandi. Bu 
ilmiy yondashuv oxirgi yillarda 478 ming 
gektardan ortiq maydonlarga kirib bordi.

Oltinchidan, kengashning 18 nafar 
a’zosi, boshqaruv guruhining 4 nafar 
vakili va hududiy ishchi guruhning 128 
nafar ishtirokchisi har oyda hisobot berdi, 
tinimsiz dalaga chiqdi, har oyda natijani 
o‘lchadi. 3 101 ta seminar-trening va dala 
kuni o‘tkazildi. 312 ta ilmiy innovatsiya joriy 
etildi. Amalga oshirilgan ishlar, berilgan 
topshiriqlar va qo‘llanilgan usullar amaliyot 
va tarix uchun qayd qilib borildi.

Bu ro‘yxatni yana uzoq davom ettirish 
mumkin. Ammo maqsad bu emas. 
Aytmoqchi bo‘lganimiz, ushbu ishlarning 
nati jasi i lmiy asoslandi va xalqaro 
hamjamiyatga taqdim qilindi.

Natijalar ilm bilan isbotlandi
“Scientific Reports” jurnalida O‘zbekiston 

paxtachiligiga bag‘ishlangan tadqiqotning 
chop etilishi oddiy voqea emas. Bu 
O‘zbekiston paxtachi l igi  tajr ibasini 
dunyo miqyosidagi muhokama va e’tirof 
maydoniga olib chiqdi.

Jurnal maqolasida nima isbotlandi? 
Eng asosiysi, O‘zbekiston “kamroq yerdan 
ko‘proq hosil” tamoyilini milliy miqyosda 
amalda ko‘rsatdi. Yana bir muhim xulosa: 
biotexnologiya, markerga asoslangan 

seleksiya, “RNAi” texnologiyasi – bularning 
barchasi nafaqat laboratoriyada, balki 
real fermer dalalarida ham sinovdan o‘tdi 
va natija berdi. “Porloq” hamda “Ravnaq” 
navlar seriyalari – biz yaratgan va dunyoga 
taqdim etgan mahsulotlar. Ular mintaqada 
birinchi bor tijoratga chiqarilgan “RNAi” va 
“MAS” asosidagi navlar sirasiga kiradi. 

Yana bir yuksak natija: iqlim, tuproq va 
sharoit turlicha bo‘lishiga qaramay Farg‘ona 
vodiysidan Qoraqalpog‘istongacha – barcha 
hududlarda hosildorlik oshdi. Markaziy 
tekisliklarda o‘sish 45,7 foizni, Orol dengizi 
hududlarida 43,5 foizni tashkil etdi. Bu 
siyosat va texnologiyaning tizimli ekanini 
ko‘rsatadi. Bu tasodif emas, bu – yangi 
tizimning mevasi.

Ushbu nat i ja bir  k ishining yoki 
kengashning muvaffaqiyati emas. Bu 
– Sirdaryoda tong otmasdan dalaga 
chiqib, yangi ekish sxemasini birinchi 
bor sinab ko‘rgan fermerning mehnati. 
Bu – Qashqadaryoda issiq yozda, qurib 
ketishdan xavotirlanmasdan, defoliatsiya 
vaqtini to‘g‘ri belgilagan agronomning 
mas’uliyati. Bu – Xorazmda tindirilgan 
urug‘ni birinchi bor ekib ko‘rishga jur’at 
etgan dehqonning ishonchi. Bu – Andijonda 
kengash tavsiyasiga amal qil ib, 76 
santimetrli sxemaga o‘tib, hosilini ikki 
baravar oshirgan klasterning tajribasi.

Va bu, eng avvalo, Prezidentimiz 
S h a v k a t  M i r z i y o y e v n i n g  o ‘ z b e k 
paxtachiligining yangi davri uchun yaratgan 
islohotlar paketi, sohani fan va amaliyot 

Nuqtai nazar

Bugun dunyo e’tibori O‘zbekistonga qaratilgan. V 
Toshkent xalqaro investitsiya forumi doirasida yuzdan ortiq 
mamlakatlardan kelgan davlat va hukumat rahbarlari, nufuzli 
xalqaro moliya institutlari, yirik kompaniyalar, jamg‘armalar 
vakillari va yetakchi ishbilarmonlar O‘zbekistonning 
sarmoyaviy salohiyati, iqtisodiyot tarmoqlari jozibadorligi, 
ishlab chiqarish imkoniyatlari ko‘lami bilan yaqindan 
tanishmoqda. Bu jarayonda chet ellik investorlar e’tiborini  

oziq-ovqat sanoati, qishloq xo‘jaligi sohalari  
hamda ularda qo‘shimcha qiymat zanjirini yaratish  
bilan bog‘liq loyihalar ko‘proq tortmoqda. 

Chet ellik mehmonlar, ayniqsa, ilgari majburiy mehnat 
“o‘chog‘i” sifatida qaralgan O‘zbekiston paxtachiligida yuz 
berayotgan sifat o‘zgarishlariga  
katta qiziqish bilan qaramoqda. Sababi soha keyingi yillarda 
ilm-fan yutuqlariga asoslangan innovatsion rivojlanish 
bosqichiga qadam qo‘ydi.

Bu yerda gap dunyo oldidagi obro‘ yoki nufuzli jurnal e’tirofida ham emas. Bu 
– Farg‘ona vodiysidagi fermerning mehnati ro‘yobga chiqqani. Bu – Sirdaryodagi 
dehqonning hosili dalada emas, omborda turgani. Bu – Qashqadaryodagi yosh 
agronomning birinchi marta o‘zi ishongan texnologiyadan natija ko‘rgani. Bu – 
g‘o‘zaning “merosi” dalada qolmagani: u ko‘sakda, tolada, fermer daromadida va 
bugun dunyo tan olayotgan ilmiy maqolada yashayotgani!

Bu – Yangi O‘zbekiston paxtachiligining yangi hikoyasi. Bu hali boshlanishi.

Ibrohim ABDURAHMONOV,
O‘zbekiston Respublikasi qishloq xo‘jaligi vaziri, 
Prezident huzuridagi Paxtachilik kengashi raisi,

akademik.

asosida yangilashga bergan ishonchi va 
siyosiy irodasining samarasidir.

“Oq oltin”ning yangi ma’nosi
Tadqiqotimizda 2030-yilgacha prognoz 

ham berilgan. Bu xayoliy raqamlar emas, 
bu – yaratilayotgan tizimning mantiqiy 
davomi. 2027-yildan mahalliy “Bt/Gt” 
navlar keng maydonlarga, dastlab 100 
ming gektarga kirib boradi. Shinjon intensiv 
agrotexnologiyasini joriy etish 80 foiz 
maydonni qamrab olishi kutilmoqda. 
Tomchilatib sug‘orish, intensiv ekish, o‘z 
vaqtida o‘tkazilgan defoliatsiya va yangi 
navlar birgalikda ishlaganda, 2030-yilga 
borib o‘rtacha hosildorlik gektariga 6 
tonnaga, ya’ni bugungidan yana 30 foizga 
oshishi mumkin. Bu Avstraliya ko‘rsatkichiga 
yaqinlashish, deganidir. O‘zbekiston 
paxtachiligi “orqada qolgan” degan tarixdan 
“dunyoga o‘rnak” bo‘luvchi tarixga qadam 
qo‘ymoqda.

Ammo prognoz – va’da emas, majburiyat. 
Agar biz har bir fermer dalasiga tavsiyani 
olib kirish intizomini saqlasak; navlar 
almashinuvini rejali davom ettirsak; 
defoliatsiya va desikatsiyani vaqtida va 
to‘g‘ri amalga oshirsak; kengash a’zolarining 
oylik hisobotlari va dala kunlari jonli amaliyot 
bo‘lib qolsa; yoshlar va agronomlar yangi 
texnologiyalarni o‘zlashtirish bo‘yicha 
o‘qitilishda davom etsa, u holda 2030-yilga 
borib paxtachiligimizda yangi tarixiy sahifa 
ochiladi.

O‘nlab yillar davomida “oq oltin” biz 
uchun faxr so‘zi bo‘lgan. Ammo uning 
ma’nosi vaqt o‘tishi bilan og‘irlashdi. 
Majburiy mehnat, kam hosil, Orol fojiasi, 
tuproq charchashi – bular ham “oq oltin” 
tarixining bir qismi.

E n d i l i k d a  b i z  y a n g i  m a ’ n o 
yaratmoqdamiz. O‘zbekiston paxtachiligi 
bugun “ko‘proq maydon” emas, “ko‘proq 
bilim” manbaiga aylanmoqda. Qisqargan 
maydondan oshayotgan hosil – bu faqat 
iqtisodiy yutuq emas. Bu – tabiatga nisbatan 
mas’uliyatimiz, suvni tejash, tuproqni asrash 
va fermer daromadini insoniy qadr-qimmat 
bilan ko‘tarishimizning belgisi.

“Scientific Reports” jurnalida bu tajriba 
dunyoga taqdim etildi. Dunyo esa uni 
“barqaror intensivlashtirish” namunasi 
sifatida qabul qilmoqda. Markaziy Osiyo, 
Afrika va O‘rta Sharqning sug‘oriladigan 
paxtachilik mintaqalari uchun O‘zbekiston 
modeli o‘rganishga arziydigan tajribaga 
aylanmoqda. 

Qonunda giyohvandlik vositalari va psixotrop 
moddalarning qonunga xilof muomalasiga 
nisbatan javobgarlikni kuchaytirishga qaratilgan 
muhim normalar belgilangan. Xususan, 
giyohvandlik vositalari, psixotrop moddalar 
yoki ularning analoglarini ishlab chiqarish, 
tayyorlash yoxud qayta ishlash maqsadida 
g‘ayriqonuniy narkolaboratoriya tashkil etganlik 
uchun 5 yildan 10 yilgacha ozodlikdan mahrum 
qilish jazosi nazarda tutilmoqda. Shuningdek, 
bunday moddalar iste’moli yoki tarqatish 
uchun bangixona ochish yoxud saqlash yoki 
giyohvandlik vositalari muomalasiga homiylik 
ko‘rsatish kabi harakatlar uchun ham jinoiy 
javobgarlik kuchaytirilayotgani davlatimizning 
ushbu illatga nisbatan qat’iy va murosasiz 
munosabatini ifodalaydi.

Giyohvandlik – inson salomatligi, ruhiy 
barqarorligi va ijtimoiy hayotiga og‘ir zarar 
yetkazadigan xavfli illat. U insonning jismoniy 
holatini izdan chiqaradi, ongni qaramlikka 
olib keladi, uning mustaqil fikrlash, sog‘lom 
qaror qabul qilish, hayotiy maqsad sari intilish 
imkoniyatlarini susaytiradi. Yanada xavflisi, 
jamiyatda jismoniy nosog‘lom avlodlarning 
ko‘payishiga sabab bo‘ladi.

Mazkur illatning oqibatlari faqat tibbiy 
muammo bilan chegaralanmaydi. Giyohvandlik 
ko‘plab hollarda oilaviy kelishmovchiliklar, 
ijtimoiy beqarorlik, jinoyatchilik, loqaydlik, 
mehnatga layoqatning pasayishi, yoshlar 
orasida mas’uliyatsizlik va ma’naviy bo‘shliq 
kabi salbiy holat larga sabab bo‘ ladi. 
Giyohvandlik vositalarining noqonuniy savdosi 
ortida inson taqdiri, yoshlar kelajagi va jamiyat 
tinchligiga xavf soluvchi manfaatlar turishi 
barchamizni hushyorlikka chorlaydi.

Shu bois ham giyohvandlikka qarshi kurash 
faqat huquqni muhofaza qiluvchi organlarning 
vazifasi emas. Bu borada oila, mahalla, ta’lim 
muassasasi, pedagoglar, ziyolilar, yoshlar 
yetakchilari, jamoatchilik vakillari ham birdek 
mas’ul. Chunki bunday illatning oldini olishda 
eng samarali yo‘l yoshlarni ongli, bilimli, 
ma’naviy jihatdan yetuk va hayotga mas’uliyat 
bilan qaraydigan shaxs sifatida tarbiyalashdir.

Ayniqsa, yosh avlodni giyohvandlik kabi 
xavfli illatlardan asrash bugungi kunning 
eng dolzarb masalalaridan biri. Yoshlar 

– mamlakatimiz 
k e l a j a g i , 
taraqqiyotimizning 
hal qiluvchi kuchi, 
e r t a n g i  k u n 
b u n y o d k o r l a r i . 
U l a r n i n g 
orasida sog‘lom 
turmush tarziga 
intilish, Vatanga 
sadoqat, bilimga 
c h a n q o q l i k , 
mehnatsevarlik va ma’naviy poklik kabi 
fazilatlarni shakllantirish jamiyatimiz oldida 
turgan muhim vazifadir.

Bu jarayonda ta’ l im tizimining o‘rni 
alohida ahamiyatga ega. Bugungi kunda 
mamlakatimizda ta’lim sifatini oshirish, 
yoshlarning zamonaviy bil im va kasb-
hunar egal lashi,  i lm-fan, innovatsiya, 
sport, madaniyat va san’at yo‘nalishlarida 
o‘z salohiyatini namoyon etishi uchun 
keng imkoniyatlar yaratilmoqda. Ta’lim 
muassasalarida olib borilayotgan ma’naviy-
ma’rifiy ishlar, huquqiy targ‘ibot tadbirlari, 
profilaktik suhbatlar va sog‘lom turmush 
tarziga erishish yo‘l idagi tashabbuslar 
yoshlarni turli zararli odatlardan himoyalashda 
muhim omil bo‘lib xizmat qilmoqda.

Oliy ta’lim muassasalarida talabalarning 
bo‘sh vaqtini mazmunli tashkil etish, ularni 
ilmiy izlanish, ijodiy faoliyat, sport, madaniy-
ma’rifiy loyihalar, ijtimoiy tashabbuslar va 
kasbiy rivojlanish jarayonlariga jalb qilish orqali 
sog‘lom ma’naviy muhit shakllantirilmoqda. 
Bugungi talaba nafaqat auditoriyada bilim 
olishi, balki o‘zining shaxsiy salohiyatini 
yuzaga chiqarishi, mustaqil fikrlashi, jamiyat 
hayotida faol ishtirok etishi va o‘z kelajagiga 
mas’uliyat bilan yondashishi uchun zarur 
sharoitlarga ega.

Giyohvandlikka qarshi kurashishning 
muhim ma’naviy-ma’rifiy choralaridan biri 
yoshlarni kitobxon, fikrlaydigan va ongli shaxs 
sifatida shakllantirishdir. Kitobxonlik inson 
tafakkurini kengaytiradi, dunyoqarashini 
boyitadi, yaxshi va yomonni farqlash, oqibatni 
oldindan anglash, hayotda to‘g‘ri yo‘l tanlash 
ko‘nikmasini mustahkamlaydi. Mutolaa 
madaniyati shakllangan yoshlar turli zararli 
ta’sirlarning mohiyatini chuqur anglaydi, 

o‘z salomatligi, oilasi, jamiyatdagi o‘rni va 
kelajagi uchun mas’uliyatni his etadi. Shu 
sababli, yoshlarni kitobga, ilmga, izlanishga va 
ma’rifatga yo‘naltirish giyohvandlikning oldini 
oluvchi profilaktik ishlarning ajralmas qismi 
sifatida qaralishi lozim.

Giyohvandlikning oldini olishda oila, 
mahalla va ta’lim muassasalari o‘rtasidagi 
samarali  hamkorl ik ham alohida o‘r in 
tutadi. Ota-onalar farzandlarining bo‘sh 
vaqtini qanday tashkil etayotganiga, kimlar 
bilan muloqot qilayotgani, qanday axborot 
manbalaridan foydalanayotgani va qaysi 
yo‘nalishlarga qiziqish bildirayotganiga doimiy 
e’tibor qaratishi lozim. Ta’lim muassasalari esa 
yoshlarning ruhiy-ma’naviy holati, qiziqishlari 
va ehtiyojlarini o‘rganib borish, zarur hollarda 
ularga psixologik, huquqiy va tarbiyaviy 
yordam ko‘rsatish orqali profilaktik ishlarning 
samaradorligini oshiradi. Bunday hamkorlik 
yoshlarni salbiy ta’sirlardan asrash va sog‘lom 
ijtimoiy muhitni shakllantirishga xizmat qiladi.

Prezidentimiz tomonidan imzolangan 
ushbu qonun, avvalo, inson qadri, yoshlar 
salomatligi va jamiyat kelajagini himoya 
qilishga qaratilgani bilan ahamiyatli. Unda 
belgilangan qat’iy choralar giyohvandlik 
vositalari va psixotrop moddalar savdosiga 
nisbatan murosasiz munosabatni yanada 
kuchaytiradi. Qonunbuzarlikka nisbatan 
jazoning muqarrarligini ta’minlash, bunday 
jinoyatlarga sharoit yaratadigan omillarni 
bartaraf qil ish va fuqarolarda huquqiy 
mas’uliyatni oshirishda muhim ahamiyat kasb 
etadi.

Giyohvandlikka qarshi kurash – bu nafaqat 
huquqiy yoki tibbiy masala, balki ma’naviy, 
tarbiyaviy, ijtimoiy va umummilliy ahamiyatga 
ega muhim vazifa. Prezidentimiz tomonidan 
imzolangan qonun jamiyatimizni giyohvandlik 
vositalari va psixotrop moddalar tahdididan 
himoyalash, yoshlar salomatligini asrash, 
jinoyatchilikning oldini olish va sog‘lom ijtimoiy 
muhitni mustahkamlashga xizmat qiladi.

Barcha ziyolilar ushbu qonunning mazmun-
mohiyatini yoshlar o‘rtasida keng targ‘ib 
etish, ularni zararli odatlardan ogoh qilish, 
kitobxonlik, ilm-fan, sport va ijtimoiy faollikka 
yo‘naltirishni muhim vazifa deb bilishi lozim. 
Chunki ongli, bilimli, kitobxon, ma’naviy 
jihatdan yetuk va o‘z kelajagiga mas’uliyat 
bilan qaraydigan yoshlar giyohvandlik kabi 
xavfli i l latlarga qarshi eng mustahkam 
ijtimoiy kuchdir. Sog‘lom fikrli avlod – sog‘lom 
jamiyatning, sog‘lom jamiyat esa taraqqiy 
etgan davlatning mustahkam poydevori.

Bahrom ABDULLAYEV,
Oliy Majlis Senatining Mudofaa va 

xavfsizlik masalalari qo‘mitasi raisi 
o‘rinbosari.

SoG‘lom HAYOT va barkamol avlod 
tarbiyasi YO‘LIDA

Fikr

Yaqinda Prezidentimiz tomonidan “O‘zbekiston Respublikasining ayrim qonun 
hujjatlariga giyohvandlik vositalari, psixotrop moddalar yoki ularning analoglarining 
va kuchli ta’sir qiluvchi moddalarning qonunga xilof muomalasi uchun javobgarlikni 
takomillashtirishga qaratilgan qo‘shimcha va o‘zgartirishlar kiritish to‘g‘risida”gi 
Qonunning imzolangani bu boradagi ishlarni yanada samarali tashkil etish zaruratidan 
kelib chiqadi. Chunki bunday moddalar savdosi va iste’moli alohida bir shaxsning 
sog‘lig‘iga zarar yetkazish bilan cheklanmay, oila tinchligi, yoshlar tarbiyasi, ta’lim muhiti, 
mahalla osoyishtaligi va butun jamiyat barqarorligiga jiddiy tahdid soladi. Davlatimiz rahbari ta’kidlaganidek, 

so ‘ngg i  y i l l a rda  O ‘ zbek i s tonga 
150 milliard dollardan ziyod xorijiy 
investitsiyalar jalb qilingan bo‘lsa, 
shundan 123 milliard dollari oxirgi besh 
yilga to‘g‘ri kelmoqda. Bu raqamlar 
mamlakatimizda amalga oshirilayotgan 
i s l o h o t l a r  x a l q a r o  i n v e s t o r l a r 
tomonidan ijobiy qabul qilinayotganini, 
O‘zbekistonning ishonchli hamkor 
sifatidagi nufuzi ortib borayotganini 
anglatadi. 

Bugun jahon iqtisodiyotida raqobat 
nafaqat tabiiy resurslar, ishlab chiqarish 
quvvatlari yoki arzon ishchi kuchi 
atrofida, balki, avvalo, ishonchli huquqiy 
muhit, kapitalning erkin harakati , 
shaffof tartib-taomillar va mustaqil sud 
kafolatlari atrofida kechmoqda. Shu 

Aks sado 

GLOBAL MOLIYA BOZORLARIGA INTEGRATSIYALASHUV 
– TARAQQIYOT STRATEGIYASINING MUHIM QISMI 

Prezidentimiz Shavkat Mirziyoyevning  
V Toshkent xalqaro investitsiya forumidagi nutqi 
mamlakatimiz taraqqiyotining yangi bosqichida 
investitsiyaviy siyosat, huquqiy kafolatlar va 

global moliya bozorlariga integratsiya masalalari 
davlat iqtisodiy strategiyasining ustuvor 
yo‘nalishiga aylanganini yana bir bor yaqqol 
namoyon etdi.

v a  i s h o n c h 
b i r  n u q t a d a 
j a m l a n a d i g a n 
i n s t i t u t s i o n a l 
platformadir.

T o s h k e n t 
xalqaro moliya 
m a r k a z i n i n g 
huquqiy asoslari 
Konstitutsiyaviy 
qonun b i lan mustahkam- lan ish i , 
ishtirokchilar uchun jozibador soliq 
tizimi yaratilishi, foyda solig‘i, qo‘shilgan 
qiymat solig‘i, mol-mulk solig‘i va 
bojxona bojlari nol foiz etib belgilanishi, 
shuningdek, kapitalning erkin harakati, 
istalgan valyutada hisob-kitob qilish 
imkoniyati kafolatlanishi, albatta, uni 
investorlar uchun ishonchli, qulay va 

va tijorat nizolarini hal etishda keng 
qo‘llaniladi. Uning asosiy ustunligi – 
qoidalarning aniqligi, sud amaliyotining 
barqarorligi va taraflar erkiga keng 
o‘rin berilishidir. Shu sababli, xalqaro 
investorlar ko‘p hollarda shartnomalarni 
aynan Angliya huquqi asosida tuzishni 
afzal ko‘radi.

Toshkent xalqaro moliya markazi 
bir necha yo‘nalishda xizmat qilishi 
bilan ahamiyatlidir. Bularga to‘g‘ridan-
to‘g‘ri xorijiy investitsiyalar oqimini 
kengayt i r ish,  O‘zbekiston kapi ta l 
bozor in i  r ivo j lant i r ish ,  mol iyav iy 
xizmatlar sohasini diversifikatsiyalash, 
O‘zbekistonni mintaqaviy investitsiyaviy 
va huquqiy xabga aylantirish kabi 
yo‘nalishlar kiradi.

Shun ingdek ,  bugun  dunyoda 
sarmoya oqimlari tobora ekologik 
barqarorlik, energiya samaradorligi, 
qayta tiklanuvchi energiya manbalari 
va iqlim loyihalariga yo‘naltirilmoqda. 
O ‘zbek is tonda  ham energe t i ka , 
transport, kommunal xo‘ jal ik, suv 
tejovchi texnologiyalar va sanoatni 
modernizatsiya qilish bo‘yicha katta 
eh t i yo j  mav jud .  Markaz  taqd im 
etayotgan “yashil” moliya instrumentlari 
ana shu loyihalarga xalqaro kapitalni 
yo‘nal t i r ishning samaral i  vosi tasi 
bo‘lishi mumkin.

To s h k e n t  x a l q a r o  m o l i y a 
m a r k a z i n i n g  t a s h k i l  e t i l i s h i 
O ‘ zbek i s t onn ing  i nves t i t s i yav i y 
jozibadorligini oshirish, kapital bozorini 
r ivoj lant i r ish,  mol iyaviy x izmatlar 
sohasini diversif ikatsiya qi l ish va 
mamlakatni mintaqaviy moliyaviy-
huquqiy xabga aylantirishga qaratilgan 
tarixiy ahamiyatga ega qadam. Ushbu 
markaz investorlar uchun kafolatlangan 
xalqaro huquqiy himoyani, biznes 
uchun qu lay  mol iyav iy  muh i tn i , 
mamlakat iqtisodiyoti uchun esa yangi 
o‘sish manbalarini yaratishi bilan juda 
muhimdir.

Ulug‘bek ShERMATOV, 
Oliy Majlis Qonunchilik 

palatasining Xalqaro ishlar, mudofaa 
va xavfsizlik masalalari qo‘mitasi 

raisi.

Davlatimiz rahbari nutqida mamlakatimizda joriy 
yilning mart oyidan boshlab Toshkent xalqaro 
moliya markazini tashkil etish bo`yicha ishlar olib 
borilayotgani aytildi. Ushbu markazning ochilishini 
O`zbekiston investitsiya muhitini sifat jihatdan 
yangi darajaga olib chiqishga xizmat qiladigan 
strategik qadam sifatida baholashimiz zarur.

raqobatbardosh moliyaviy maydonga 
aylantirishga keng yo‘l ochadi. O‘z 
navbatida, bu xorijiy investorlar uchun 
eng muhim signallardan biri. Zero, 
kapital o‘z tabiatiga ko‘ra barqarorlik, 
erkinlik va prognoz qilinadigan muhitni 
izlaydi.

Markazning eng muhim jihatlaridan 
biri unda Angliya huquqiga asoslangan 
maxsus tartib-tamoyil joriy etil ishi 
v a  m u s t a q i l  To s h k e n t  x a l q a r o 
t i jorat sudi tashki l  qi l inishi bi lan 
bog‘ l iq.  Bu masala faqat yur idik 
islohot emas, balki investitsiyaviy 
ishonchni mustahkamlovchi asosiy 
omildir. Xalqaro biznes amaliyotida 
A n g l i y a  h u q u q i  s h a r t n o m a v i y 
munosabatlar, korporativ boshqaruv, 
qarz majburiyatlari, qimmatli qog‘ozlar 

ma’noda, davlatimiz rahbari nutqida 
mamlakatimizda joriy yi lning mart 
oyidan boshlab Toshkent xalqaro 
moliya markazini tashkil etish bo‘yicha 
ishlar olib borilayotgani aytildi. Ushbu 
markazning ochilishini O‘zbekiston 
investitsiya muhitini sifat jihatdan yangi 
darajaga olib chiqishga xizmat qiladigan 
strategik qadam sifatida baholashimiz 
zarur.

M a r k a z  i n v e s t o r l a r,  b a n k l a r, 
sug ‘u r ta  kompan iya la r i ,  kap i t a l 
bozori ishtirokchilari, fondlar, fintex 
tashkilotlari, konsalting va yuridik xizmat 
ko‘rsatuvchi kompaniyalar uchun qulay, 
aniq va xalqaro standartlarga mos 
huquqiy-iqtisodiy muhit yaratiladigan 
maxsus ekotizimdir. U kapital, huquq, 
texnologiya, professional xizmatlar 

CHUQUR BILIM VA QAT’IY IRODA SAMARASI
yoxud oxirgi besh yil ichida O‘zbekiston paxtachiligida nimalar o‘zgardi?



2026-yil 19-iyun	  www.xs.uz        /xalqsuzi.uz         @xs_uz

Xalq so‘zi4

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni – 20.53   Topshirildi – 02.20         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir  S. Mamirov.

Musahhih   Sh. Mashrabboyev.

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi – 229. 

Buyurtma  G-642.   22 170  nusxada  bosildi.  Hajmi – 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMATOV
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Amaldagi Mehnat kodeksida belgilangan qoida va normalarni keng tushuntirish maqsadida 3 jilddan iborat 
“O‘zbekiston Respublikasining Mehnat kodeksiga ilmiy-amaliy sharh” kitobi tayyorlandi.

KO‘ZGU

Tarix tekis oqavermaydi. Unda 
shunday pallalar bo‘ladiki, bir 
qaror, bir irodali qadam yoki bir 
uyg‘onish butun xalq taqdirini 
o‘zgartiradi. Muallif aynan ana 
shunday burilish onlarini, ya’ni 
tarixning “evrilish nuqtalari”ni 
tahlil markaziga qo‘yadi. Shu 
nuqtayi nazardan, kitob nomining 
o‘zi bir da’vat. O‘tmishni qotib 
qolgan xotira emas, balki bugungi 
qarorlarimizga saboq beradigan 
tirik tajriba sifatida o‘qish da’vati.

Kitob ikki f ikr og‘ushida 
ochiladi. Biri – Prezidentimiz 
Shavkat Mirziyoyevning tarixni 
o‘rganmay turib kelajakni ko‘rib 
bo‘lmasligi, yoshlarga tarixni 
to‘g‘ri o‘rgatish esa har qanday 
yot g‘oyaga qarshi eng kuchli 
qalqon ekani haqidagi so‘zlari. 
Ikkinchisi, taniqli tadqiqotchi 
Malkolm Gladuell ta’rifi: “evrilish 
nuqtasi” – g‘oya yoki ijtimoiy xulq-
atvor ma’lum chegaradan oshib, 
birdan keng tarqala boshlaydigan 
lahza. Shu ikki nigoh milliy va 
jahoniy kitobning butun ruhini 
belgilab beradi.

Muallif Yangi O‘zbekiston 
islohotlarigacha bo‘lgan voqelikni 
b e r k i t m a y d i .  Ta d b i r k o r n i 
“rasmiy” va “real” valyuta kursi 
o‘rtasida bo‘g‘gan ikkiyoqlama 
tizim, naqd pul taqchilligi, yopiq 
chegaralar. U O‘zbekistonning 
mintaqa qoq markazida turib 
ham o‘zini “mustahkam devor” 
bilan o‘rab olgani, tranzit va 
savdo imkoniyatlaridan mahrum 
bo‘lgani haqida ochiq yozadi. 
Davlat boshqaruvi esa xalqqa 
emas, yuqoriga hisobot berishga 
aylanib qolganini ta’kidlaydi. Bu 
fikrlar “Davlatchilik poydevorining 
b u z i l i s h i ” ,  “ Ta n a z z u l 
sabablari”, “Sirli zanjir” kabi 
boblarda chuqurlashib boradi. 
Muallifning o‘sha davr davlat 
boshqaruvini zanglab qolgan, 
faqat yuqoridan katta kuch bilan 
aylantirilgandagina ishlaydigan 
murakkab mashinaga qiyoslashi 
uzoq yodda qoladigan obraz.

Muall i f  hissiyotga emas, 
raqamga tayanadi. U yalpi ichki 
mahsulotning aholi jon boshiga 
ulushi 1991 – 2015-yillarda 
rasmiy kursda uch baravar (650 
dollardan 2130 dollarga) oshgan 
bo‘lsa-da, bozordagi haqiqiy 
kurs bo‘yicha atigi qariyb 40 
foizga ko‘tarilganini, ya’ni rasmiy 
raqamlar ortida farovonlik deyarli 
o‘zgarmaganini dalillar bilan 
ko‘rsatadi. Ana shu tahliliy aniqlik 
asarga ishonch bag‘ishlaydi.

Shu b i lan  b i rga ,  k i tob 
1991-yi ldan boshlanmaydi. 
M u a l l i f  t a r q o q l i k d a n 
markazlashgan davlatchilikni 
barpo etgan va Uyg‘onish davrini 
boshlab bergan Amir Temur 
siymosidan to tanazzul, sovet 
davri “paxta yakkahokimligi” 
va mustaqillikka qadar bo‘lgan 
uzoq yo‘lni kuzatadi. Shu bois 
davlatchiligimiz cho‘qqisi va 
mustaqilligimiz sinovi asarning 
ikki qutbidir.

Asarning birinchi qutbi – 
Amir Temur siymosi. Sohibqiron 
tarixda tarqoqlikni bir l ikka, 
b o s h b o s h d o q l i k n i  t a r t i b l i 
dav la tch i l i kka  ay lan t i rgan 
shaxs sifatida namoyon bo‘ladi. 
Uning “Kuch – adolatda” degan 
hayotiy aqidasi, markazlashgan 
davlat barpo etishi, i lm-fan 
va me’morchilikka ko‘rsatgan 
homiyligi bugun ham davlatchilik 
darsi bo‘lib xizmat qiladi.

Ikkinchi qutb – mustaqillikning 
35  y i l i .  Mua l l i f  un i  ham 

Shu kuni tong sahardan millionlab 
yurtdoshlarimiz qalbida hayajon, faxr, 
ishonch va umid tuyg‘ulari jo‘sh urdi. Ayni 
paytda ilk uchrashuvda qo‘lga kiritiladigan 
natijadan ko‘ra xalqimizning 34 yillik orzulari 
ro‘yobga chiqqani, yashil maydon uzra 
mustaqil Vatanimizning ulkan bayrog‘i 
hilpiragani, davlatimiz madhiyasi yangragani 
ko‘ksimizni tog‘dek ko‘tardi. Bu voqea milliy 
futbolimiz tarixining yangi sahifasi edi. 

Meksikadagi “Asteka” stadiondagi minglab 
muxlislar va teleekran qarshisidagi millionlab 
yurtdoshlarimiz nigohi yashil maydonga 
qaratildi.

Uchrashuvning dastlabki daqiqalaridanoq 
futbolchilarimiz raqibdan cho‘chimaganini 
ko‘rsatdi. Ikkinchi daqiqada Abbosbek 
Fayzullayevning jarima zarbasidan uzatgan 
to‘piga kolumbiyalik himoyachi bosh bilan 
javob qaytardi va xavfni bartaraf etdi. Bu 
esa terma jamoamizning hujumkor ruhda 
maydonga tushganidan darak berardi.

O‘n to‘rtinchi daqiqada yosh himoyachimiz 
Behro‘z Karimov o‘z qanotida juda faol 
harakat qildi. Umuman, Behro‘zning o‘yin 
davomida Kolumbiya kabi yulduzli tarkibga 
ega jamoa futbolchilariga qarshi kechgan 
yakka kurashlarda ustun kelgani muxlislar 
e’tiborini qozondi. Ijtimoiy tarmoqlarda aynan 
uning o‘yini katta e’tirofga sazovor bo‘ldi.

“Behro‘z Karimov juda yuqori saviyada 
o‘ynadi, oxiridagi zarbasi gol bo‘lganda 
mundialning eng zo‘r goli bo‘lardi, essiz”, 
deya yozdi ko‘plab muxlislar.

Yana bir muxlis yosh futbolchining 
jasoratiga tan berib, shunday izoh qoldirdi:

“Behro‘z Karimov super! 18 yoshli bola 
qo‘rqmasdan hujumda yuribdi, umuman, 
o‘zida hayajon va bosimni his qilgani yo‘q”.

O‘n sakkizinchi daqiqada Kolumbiya 
yana o‘ng qanot orqali oldinga intildi. Biroq 
himoyachimiz Abdulla Abdullayev pozitsiyani 
to‘g‘ri tanlab, raqib hujumini muvaffaqiyatli 

2026-yil 18-iyun. Futbol bo‘yicha O‘zbekiston milliy terma jamoasi 
AQSH, Kanada va Meksika yashil maydonlarida tashkil etilgan jahon 
chempionatida ilk o‘yinini Janubiy Amerikaning kuchli jamoalaridan 

biri bo‘lgan Kolumbiyaga qarshi o‘tkazdi. 

bartaraf etdi. O‘ttizinchi daqiqada esa Eldor 
Shomurodov o‘ziga xos mahoratini namoyish 
qildi. Tezkor hujumda raqib himoyachisini 
chiroyli aldagan holda xavfli vaziyat yaratdi. 

O‘yinning eng yorqin lahzasi esa 
60-daqiqaga to‘g‘ri keldi.

Dostonbek Hamdamov chap qanotdan 
boshlagan hujumni Eldor Shomurodov 
zarba bilan davom ettirdi. Darvozabondan 
qaytgan to‘pni esa Fayzullayev bosh bilan 
bo‘sh qolgan darvozaga yo‘lladi. G-o-o-o-
l-l-l!!! “Abbosbek! Abbosbek!”, “Abbosbek 
Fayzullayev!” Bu nom endi futbol skautlari 
tilida ham aylanayotgani haqida ijtimoiy 
tarmoqlarda yozishmoqda.

Zero, bu oddiy gol emas edi. Bu 
O‘zbekiston futbolining jahon chempionatlari 
tarixidagi ilk goli bo‘ldi.

Yakunda Kolumbiya terma jamoasi 3:1 
hisobida g‘alaba qozondi. Biroq maydondagi 
voqealar, o‘yinning mazmuni hisobdan 
ancha kengroq taassurot qoldirdi. Buni 
futbol ixlosmandlari ham quyidagicha e’tirof 
etishmoqda.

“Abbosbek, yashavor o‘zbek o‘g‘loni!” 
“Yomon o‘ynamadik, Kolumbiya hozirda 

Braziliyadan va Argentinadan kuchli”. 
“Kolumbiya bilan tengma-teng o‘ynadik. 

Ayrim joylarda xato bo‘ldi. Yigitlar zo‘r 
o‘ynashdi. Keyingi o‘yinlarda omad yor 
bo‘lsin!”

Ta r i x i y  go l  mua l l i f i  Abbosbek 
Fayzullayev ham muxlislar qalbidagi 
hissiyotlarni o‘yin nihoyasidagi intervyusida 
quyidagicha ifodaladi:

“Natijadan, albatta, xafamiz, chunki ochko 
olishimiz mumkin edi. Bolalar borini berishdi. 
Baribir birinchi daqiqalarda hayajon bo‘ldi, 

tarixiy gol muallifi Abbosbek Fayzullayev oldi. 
Yarim himoyachimiz 7,1 bahoga loyiq ko‘rildi.

O‘yin yakunlangach terma jamoamiz 
bosh murabbiyi Fabio Kannavaro matbuot 
anjumanida quyidagi fikrlarni bildirdi:

“Avvalambor, biz O‘zbekistonni butun 
dunyoga ijobiy namoyish etish uchun bu 
yerga keldik. Men doim jamoamga o‘yin 
davomida faol harakat qilish kerakligini aytib 

barqarorligini va kelgusi o‘yinlarga ishonchni 
yaqqol ko‘rsatib turibdi.

Tar ix iy uchrashuv va tar ix iy gol 
mamlakatimiz rahbari e’tiboridan ham 
chetda qolmadi. Poytaxtimizda o‘tayotgan 
Xorijiy investorlar kengashining navbatdagi 
yalpi yig‘ilishida Prezidentimiz Shavkat 
Mirziyoyev terma jamoamizga alohida 
to‘xtalib: “O‘zbekiston uchun tarixiy kun. 
Murosasiz, juda qizg‘in kechgan o‘yinda 
futbolchilarimiz jahon mundialida birinchi 
marta juda katta tajribali jamoaga qarshi 
o‘zining kuchli xarakterini ko‘rsatdi. 
Oson emas! 34 yil biz kutgan voqea sodir 
bo‘ldi. Futbolchilarimiz kuchli xarakteri, 
jismoniy tayyorgarligi va irodasini yaqqol 
namoyon etdi, desak, bu ham to‘g‘ri. 
Biz uchun chempionatdagi birinchi 
golimiz – bu ham g‘alaba. Bir narsani 
aytmoqchimanki, biz vatanparvar va 
fidoyi yoshlarimiz bilan faxrlanamiz va 
ular hozirgi O‘zbekistonning haqiqiy 
qahramonlari.

Hali oldimizda juda ko‘p imkoniyatlar 
bor. Farzandlarim, qahramonlarim ko‘p 
narsaga qodir ekanliklarini bildirdi. 
Biz ularga faqat omad tilaymiz. Olg‘a, 
O‘zbekiston!” dedi. 

Darhaqiqat, bugungi natija tablodagi 
hisob bilangina o‘lchanmaydi. Uchrashuv 
O‘zbekiston futbolining dunyo futbol 
xaritasidagi yangi manzilini belgilab berdi. 
Yoshlarimiz qo‘rqmasdan o‘ynashini, kuchli 
raqiblarga qarshi kurashishini va eng 
muhimi, mundial sahnasida gol ura olishini 
isbotladi.

Bu hali oxiri emas. Aksincha, katta 
yo‘ ln ing boshlanishi .  Endi ulug‘vor 
maqsadlar, ahdu shahdlar navbatdagi 
sinovga qaratilgan. Chunki yashil maydonda 
kecha tarix yozi lgan bo‘lsa, ertaga 
yangi sahifalarni bitish imkoniyati hali 
futbolchilarimizning qo‘lida.

Ulug‘bek RO‘ZIMATOV
(“Xalq so‘zi”).

kelaman. Kolumbiya singari jamoalarga 
qarshi o‘ynash, to‘psiz harakat qilish 
osonmas. Umuman olganda, ikkinchi 
bo‘limda yaxshi harakat qildik, biroq afsuski 
gol o‘tkazib yubordik.

Biz shu stadionda o‘tgan o‘yinni eslab 
qolamiz. Chunki bu tarixiy o‘yin. Biz jahon 
chempionatidamiz. Bugungi o‘yin biz uchun 
yaxshi bo‘ldi deb ayta olaman. Xatolar bo‘ldi, 
ular ustida ishlaymiz. Futbolchilarimdan 
faxrlanaman. Ular yaxshi o‘ynashdi. Bugun 
qiyin o‘yin bo‘ldi. Bunday stadionda, 
muxlislar qarshisida o‘ynash oson emas”.

Fikrlar jamoa ichidagi ruhiy muhit 

lekin ikkinchi taym boshlanganidan keyin o‘z 
o‘yinimizni ko‘rsatishni boshladik. Gol urishga 
ham muvaffaq bo‘ldik. O‘zimizning xatoimiz 
sabab ikkinchi golni o‘tkazib yubordik. 
Baribir bu alam qiladi, lekin O‘zbekistonda 
turib yoki mana shu stadionga kelib qo‘llab-
quvvatlagan barcha futbolsevarlarga katta 
rahmat aytaman. Ertalabki soat yettida turib, 
bu o‘yinni ko‘rgan barcha muxlislarimizdan 
minnatdormiz. Oldimizda hali ikkita o‘yin bor 
va bor e’tiborimizni Portugaliyaga qaratamiz”.

Nufuzli “Sofascore” nashri ham ushbu 
uchrashuv uchun baholarni e’lon qildi. Terma 
jamoamiz safida eng yuqori bahoni aynan 

Mutolaa

O‘TMISH VA KELAJAK 
TUTASHGAN NUQTADA

Ba’zan bir kitobning dunyoga kelish fursati ham uning 
mazmuni qadar ma’noli bo‘ladi. Sharofiddin Nazarovning “Evrilish 
nuqtalari: tarix va kelajak” asari ayni shunday palla – O‘zbekiston 
Respublikasi davlat mustaqilligining 35 yilligi va sohibqiron Amir 
Temur tavalludining  
690-yilligi bir-biriga tutashgan bir onda kitobxon qo‘liga yetib 
keldi. Bu tasodif emas. Muallif ikki sananing yonma-yon turishida 
chuqur ramziy ma’no ko‘radi va o‘quvchini ham shu ramzni 
ilg‘ashga chorlaydi. U o‘tmishga iqtisodchi ko‘zi va deputatlik 
mas’uliyati bilan xolisona nazar soladi.

tariximizning buyuk evril ish 
nuqtasi sifatida talqin qiladi. 
Xalqimiz o‘z taqdirini o‘z qo‘liga 
olgan, davlatchiligimiz qayta 
tiklangan sana. So‘nggi yillarda 
“Yangi O‘zbekiston” shior i 
ostida amalga oshirilayotgan 
islohotlar esa inson qadrini 
ulug‘lash, adolat, ochiqlik va 
qonun ustuvorligi o‘sha temuriy 
d a v l a t c h i l i k  m a n t i g ‘ i n i n g 
zamonaviy davomi sifat ida 
gavdalanadi. 

Eng muhimi, kitob tashxis bilan 
cheklanmay, davo sari yuradi. 
Uning so‘nggi boblari “Yangi 
boshqaruv falsafasi”, “Tadbirkorlik 
fenomeni”, “Birlashtiruvchi kuch” 
va “Birlik bor joyda tiriklik bor” 
Yangi O‘zbekiston islohotlari 
mantig‘ini ochib beradi va nigohni 
kelajakka qaratadi.

Ta’kidlash kerakki, muallif o‘z 
mulohazalarida haq-nohaqlik 
da’vosini qilmaydi. Aksincha, 
xato va kamchiliklari bo‘lsa, 
o‘quvchidan ko‘rsatib o‘tishni 
so‘raydi. Bunday kamtarlik va 
ochiqlik uning fikrlariga alohida 
ishonch uyg‘otadi.

Kitobning o‘ziga xosl igi , 
shubhasiz, muallif nigohining 
a loh ida l ig ida .  Sharo f idd in 
Nazarov  i q t i sodch i  o l im , 
Qonunchilik palatasining Byudjet 
va iqtisodiy masalalar qo‘mitasi 
rahbari. Shu bois u tarixga faqat 
voqealar tizimi sifatida emas, 
balki davlat boshqaruvi, iqtisodiy 
tartib va institutlar nuqtayi 
nazaridan yondashadi.  Bu 
yondashuv asarga tahliliy teranlik 
va amaliy ahamiyat baxsh etadi.

Eng muhimi, kitob nomidagi 
ikkinchi so‘z: kelajak. Muallif 
o‘tmishga nafaqat hurmat, balki 
mas’uliyat bilan nazar soladi. 
“Evril ish nuqtalari” bugungi 
avlodga bir savol tashlaydi: 
biz o‘z davrimizning qaysi 
qarorlari bilan tarix yo‘nalishini 
belgilaymiz? Adolat, bilim, inson 
kapitali va puxta davlatchilik... 
Muallif aynan shu qadriyatlarni 
kelajak poydevoriga qo‘yadi.

“Evrilish nuqtalari: tarix va 
kelajak” – o‘tmish bilan istiqbolni 
b i r  ko ‘pr ikda tu tasht i rgan 
samimiy va teran mulohazalar 
to‘plami. U tarixni sevuvchi har 
bir o‘quvchiga, ayniqsa, kelajak 
egalari  bo‘ lmish yoshlarga 
o‘z o‘tmishidan faxrlanish va 
undan saboq olish tuyg‘usini 
birdek hadya etadi. Bunday 
kitoblar jamiyatimizning tarixiy 
xotirasini mustahkamlaydi va 
milliy o‘zligimizni anglash yo‘lida 
yorug‘ mayoq bo‘lib xizmat qiladi.

Nodir JUMAYEV,
Oliy Majlis Qonunchilik 

palatasining 
Fan, ta’lim, madaniyat, 

sport va yoshlar masalalari 
qo‘mitasi raisi, iqtisodiyot 
fanlari doktori, professor.

YANGI TARIX YOZILGAN Yorqin tong


